Монгол Улсын Их Хурлын 2005 оны хаврын ээлжит чуулганы нэгдсэн хуралдаан 6 дугаар сарын 03-ны өдөр  /Баасан гариг/-ийн 09 цаг 35 минутанд Төрийн ордны чуулганы нэгдсэн хуралдааны танхимд  эхлэв.
Хуралдаанд ирвэл зохих 75 гишүүнээс 57 гишүүн ирж 76.0 хувийн ирцтэй байв.


Чөлөөтэй: Сүх.Батболд, Г.Батхүү, Д.Ганхуяг, Л.Гүндалай, Ц.Мөнх-Оргил, С.Оюун, Ц.Шаравдорж, Н.Энхбаяр, Б.Эрдэнэбат

Тасалсан:
Ц.Батаа, Б.Батбаяр, Х.Баттулга, Л.Гансүх, Л.Гантөмөр, Б.Жаргалсайхан, Ж.Наранцацралт, М.Сономпил, О.Энхсайхан
Нэг.Монгол Улсын Ерөнхийлөгчийн бүрэн эрхийг хүлээн зөвшөөрөх тухай хуулийн төсөл болон Монгол Улсын Ерөнхийлөгчийн тангараг өргөх тов тогтоох тухай УИХ-ын тогтоолын төсөл
Хэлэлцэж буй асуудалтай холбогдуулан Сонгуулийн ерөнхий хорооны дарга Ж.Ядамсүрэн, нарийн бичгийн дарга Ц.Сүхбаатар, УИХ-ын Тамгын газрын нэгдүгээр нарийн бичгийн дарга Ж.Нарантуяа, зөвлөх С.Насанжаргал, референт Д.Чагнаадорж нарын бүрэлдэхүүнтэй ажлын хэсэг байлцав.

Монгол Улсын Ерөнхийлөгчийн анхан шатны сонгуулийн нэгдсэн дүнгийн талаар Сонгуулийн ерөнхий хорооны дарга Ж.Ядамсүрэн танилцуулав.

Танилцуулгатай холбогдуулан УИХ-ын гишүүдээс асуулт, санал гараагүй болно.

Монгол Улсын Ерөнхийлөгчийн бүрэн эрхийг хүлээн зөвшөөрөх тухай асуудлаар гаргасан Төрийн байгуулалтын байнгын хорооны дүгнэлтийг Байнгын хорооны дарга, УИХ-ын гишүүн Су.Батболд танилцуулав.

Байнгын хорооны дүгнэлттэй холбогдуулан УИХ-ын гишүүдээс асуулт, санал гараагүй болно.

Хуралдаан даргалагч УИХ-ын дэд дарга Д.Лүндээжанцан УИХ-ын Чуулганы хуралдааны дэгийн 5.2-т “УИХ анхан шатны сонгуулийн санал хураалт хүчин төгөлдөр болсон, нэр дэвшигч Ерөнхийлөгчөөр сонгогдоход харшлах шалтгаан байхгүй гэсэн санал хураалт явуулж, дээрх асуудлаар УИХ-ын гишүүдийн олонхи нь зөвшөөрсөн санал өгснөөр нэр дэвшигчийг Ерөнхийлөгчөөр сонгогдсон гэж үзэж бүрэн эрхийг нь хүлээн зөвшөөрсөн хууль батална” гэж заасныг гишүүдэд уншиж танилцуулав.

Д.Лүндээжанцан: Монгол Улсын Ерөнхийлөгчийн анхан шатны сонгуулийн санал хураалт хүчин төгөлдөр болсон гэсэн томъёоллоор санал хураалт явуулъя.

Зөвшөөрсөн

50

Татгалзсан

  0

Бүгд


50

100.0 хувийн саналаар Монгол Улсын Ерөнхийлөгчийн анхан шатны сонгуулийн санал хураалт хүчин төгөлдөр болсон гэж шийдвэрлэв /09.49.08/ цагт/.

Монгол Улсын Ерөнхийлөгчид нэр дэвшигч Монгол Улсын Ерөнхийлөгчөөр сонгогдоход харшлах шалтгаан байхгүй гэсэн саналын томъёоллоор санал хураалт явуулъя.

Зөвшөөрсөн

50

Татгалзсан

  0

Бүгд


50

100.0 хувийн саналаар Монгол Улсын Ерөнхийлөгчид нэр дэвшигч Монгол Улсын Ерөнхийлөгчөөр сонгогдоход харшлах шалтгаан байхгүй гэж шийдвэрлэв /09.49.46 цагт/.

Монгол улсын Ерөнхийлөгчөөр сонгогдсон гэж үзэж бүрэн эрхийг нь хүлээн зөвшөөрөх тухай хууль “Нэгдүгээр зүйл. Монгол Улсын Yндсэн хуулийн хорин тавдугаар зүйлийн 1 дэх хэсгийн 5 дахь заалт, гучин нэгдүгээр зүйлийн 4 дэх хэсэг, Монгол Улсын Ерөнхийлөгчийн сонгуулийн хуулийн 41 дүгээр зүйлийн 2, 3, 4 дэх хэсэгт заасныг үндэслэн Намбарын Энхбаярыг Монгол улсын Ерөнхийлөгчөөр сонгогдсон гэж үзэж бүрэн эрхийг нь хүлээн зөвшөөрсүгэй” гэсэн саналын томъёоллоор санал хураалт явуулъя.

Зөвшөөрсөн

50

Татгалзсан

  0

Бүгд


50

100.0 хувийн саналаар Намбарын Энхбаярыг Монгол Улсын Ерөнхийлөгчөөр сонгогдсон гэж үзэж бүрэн эрхийг нь хүлээн зөвшөөрөх тухай хууль батлагдлаа /09.51.45 цагт/.

Монгол Улсын Ерөнхийлөгчийн тангараг өргөх тов тогтоох тухай УИХ-ын тогтоол:  “Монгол Улсын Yндсэн хуулийн гучин хоёрдугаар зүйлийн 2 дахь хэсэг, Ерөнхийлөгчийн тухай хуулийн 5 дугаар зүйлийн 2 дахь хэсгийг үндэслэн  Монгол Улсын Их Хурлаас Тогтоох нь: Намбарын Энхбаярын Монгол Улсын Ерөнхийлөгчийн тангараг өргөх өдөр цагийн товыг 2005 оны 6 дугаар сарын 24-ний өдрийн 13 цаг 00 минутанд байхаар тогтоосугай” гэсэн томъёоллоор санал хураалт явуулъя.

Зөвшөөрсөн

48

Татгалзсан

  2

Бүгд


50

96.0 хувийн саналаар Монгол Улсын Ерөнхийлөгчийн тангараг өргөх тов тогтоох тухай УИХ-ын тогтоол батлагдлаа /09.53.51 цагт/.

Уг асуудлыг 9 цаг 54 минутанд хэлэлцэж дуусав.

Хоёр. ”Ногоон хэрэм” үндэсний хөтөлбөр болон ойг нөхөн  сэргээх арга хэмжээний хэрэгжилтийн тухай” Засгийн газрын гишүүн, Байгаль орчны сайд У.Барсболдын мэдээлэл 

Мэдээлэлтэй холбогдуулан Байгаль орчны сайд У.Барсболд, мөн яамны Төрийн нарийн бичгийн дарга Я.Адъяа, Газар нутгийн удирдлагын газрын дарга А.Намхай, Төрийн захиргаа, удирдлагын газрын дарга А.Болат, Стратеги төлөвлөлт, бодлого зохицуулалтын газрын дарга Н.Оюундарь, Ой, ус, хайгуул судлалын захирал Ж.Бямбажав, Ой бодлого зохицуулалтын хэлтсийн ахлах мэргэжилтэн Д.Тэгшжаргал, Ботаникийн хүрээлэнгийн секторын эрхлэгч Г.Цэдэндаш, мөн хүрээлэнгийн эрдэм шинжилгээний ахлах ажилтан доктор З.Цогт, Онцгой байдлын ерөнхий газрын Мэргэжлийн удирдлагын газрын дарга Д.Батбаатар, Мэргэжлийн хяналтын газрын Байгаль орчны хэлтсийн дарга Я.Ариунзул, Нийслэлийн Засаг даргын Тамгын газрын Хот тохижуулалтын хэлтсийн дарга н.Болд, Нийслэлийн Байгаль орчны газрын дарга Г.Бүдрагчаа, Усны хэрэг эрхлэх газрын ерөнхий инженер н.Батбаатар, мөн газрын дарга н.Чандмань, Газрын харилцаа, геодези, зураг зүйн газрын хэлтсийн дарга Ч.Гомбосүрэн УИХ-ын Тамгын газрын Хяналт шалгалтын хэлтсийн референт Ж.Оюунцэцэг нарын бүрэлдэхүүнтэй ажлын хэсэг байлцав.

”Ногоон хэрэм” үндэсний хөтөлбөр болон ойг нөхөн  сэргээх арга хэмжээний хэрэгжилтийн тухай” Засгийн газрын гишүүн, Байгаль орчны сайд У.Барсболд мэдээлэл хийв.

Мэдээлэлтэй холбогдуулан УИХ-ын гишүүн Д.Одбаяр, Р.Раш, Р.Нямсүрэн, С.Отгонбаяр, Б.Мөнхтуяа, Ц.Жаргал, Р.Эрдэнэсүрэн нар асуулт асууж, ажлын хэсгээс У.Барсболд, Я.Адъяа, Г.Цэдэндаш, Н.Оюундарь нар хариулж тайлбар өгч, УИХ-ын гишүүн Б.Мөнхтуяа, Я.Санжмятав саналаа хэлэв.

Хоёр.Эцсийн найруулга

УИХ-ын дэд дарга Д.Лүндээжанцан Монгол Улсын Ерөнхийлөгчөөр сонгогдсон гэж үзэж бүрэн эрхийг нь хүлээн зөвшөөрөх тухай Монгол Улсын  хууль /9.56 цагт/, Yндсэн хуулийн цэцэд маргаан хянан шийдвэрлэх ажиллагааны тухай хуульд нэмэлт, өөрчлөлт оруулах тухай Монгол Улсын хууль /09.59 цаг/, Нэмэгдсэн өртгийн албан татварын хуульд нэмэлт оруулах тухай хууль /10.01 цагт/, Аж ахуйн нэгж, байгууллагын орлогын албан татварын тухай хуульд нэмэлт оруулах тухай хууль /10.01 цагт/, Соёлын биет бус өвийг хамгаалах тухай конвенцийг соёрхон батлах тухай хууль /10.02 цагт/, Соёлын өвийг хамгаалах тухай хуульд өөрчлөлт оруулах тухай хууль /10.02 цагт/, Монгол Улсын Ерөнхийлөгчийн тангараг  өргөх тов тогтоох тухай УИХ-ын тогтоол /9.58 цагт/-ын эцсийн найруулгуудыг сонсов.

Монгол Улсын Ерөнхийлөгчийн тангараг өргөх тов тогтоох тухай УИХ-ын тогтоолын эцсийн найруулгатай холбогдуулан УИХ-ын гишүүн Д.Идэвхтэн саналаа хэлж, Нэмэгдсэн өртгийн албан татварын тухай хуульд нэмэлт оруулах тухай Монгол Улсын хуулийн эцсийн найруулгатай холбогдуулан УИХ-ын гишүүн Ц.Сүхбаатар асуулт асууж, УИХ-ын Тамгын газрын нэгдүгээр нарийн бичгийн дарга Ж.Нарантуяа хариулж тайлбар хэлэв. Бусад хуулийн эцсийн найруулгуудтай холбогдуулан УИХ-ын гишүүдээс санал гараагүй болно.

УИХ-ын гишүүд хууль, тогтоолын эцсийн найруулгыг сонсов.

Энэ өдрийн хуралдаан 11 цаг 35 минутанд өндөрлөв.

ТЭМДЭГЛЭЛТЭЙ ТАНИЛЦСАН:


ТАМГЫН ГАЗРЫН ЕРӨНХИЙ

НАРИЙН БИЧГИЙН ДАРГА



Н.ЛУВСАНЖАВ

ТЭМДЭГЛЭЛ ХӨТӨЛСӨН:


ХУРАЛДААНЫ НАРИЙН


БИЧГИЙН ДАРГА





Ч.АЛТАНЦЭЦЭГ

УИХ-ЫН 2005 ОНЫ ХАВРЫН ЭЭЛЖИТ ЧУУЛГАНЫ 

6 ДУГААР САРЫН 03-НЫ ӨДӨР /БААСАН ГАРИГ/- ИЙН ХУРАЛДААНЫ ДЭЛГЭРЭНГҮЙ ТЭМДЭГЛЭЛ
Хуралдаан 09 цаг 35 минутанд эхлэв.

Д.Лүндээжанцан: - Улсын Их Хурлын гишүүдийн өглөөний амгаланг айлтгая, ирц одоогоор 46 гишүүн хүрэлцэн ирж 60.5 хувьтай байна. Ингээд УИХ-ын хаврын ээлжит чуулганы 2005 оны 6 дугаар сарын 3-ны өдрийн нэгдсэн хуралдаан нааснийг мэдэгдье.

Өнөөдрийн чуулганы нэгдсэн хуралдааны хэлэлцэх асуудлыг танилцуулъя.

Нэг.Монгол Улсын Ерөнхийлөгчийн бүрэн эрхийг хүлээн зөвшөөрөх тухай хуулийн төсөл болон Монгол Улсын Ерөнхийлөгчийн тангараг өргөх тов тогтоох тухай УИХ-ын тогтоолын төсөл
Хоёр.Засгийн газрын мэдээлэл, Засгийн газрын гишүүн, Байгаль орчны сайд Барсболд “Ногоон хэрэм хөтөлбөр ба ойг нөхөн сэргээх арга хэмжээний хэрэгжилтийн тухай” сэдвээр мэдээлэл хийнэ.

Ингээд эхний хэлэлцэх асуудалдаа оръё.

Нэг.Монгол Улсын Ерөнхийлөгчийн бүрэн эрхийг хүлээн зөвшөөрөх тухай хуулийн төсөл болон Монгол Улсын Ерөнхийлөгчийн тангараг өргөх тов тогтоох тухай 

УИХ-ын тогтоолын төсөл
Д.Лүндээжанцан: - Монгол Улсын Ерөнхийлөгчийн бүрэн эрхийг хүлээн зөвшөөрөх тухай хуулийн төсөл болон Монгол Улсын Ерөнхийлөгчийн тангараг өргөх тов тогтоох тухай УИХ-ын тогтоолын төслийг хэлэлцье, одоо Ерөнхийлөгчийн анхан шатны сонгуулийн дүнгийн тухай Сонгуулийн ерөнхий хорооны илтгэлийг сонсоё, илтгэлийг Сонгуулийн ерөнхий хорооны дарга Ядамсүрэн танилцуулна, Ядамсүрэн даргыг индэрт урьж байна.

Ж.Ядамсүрэн: - Монгол Улсын Их Хурлын дэд даргаа, Улсын Их Хурлын эрхэм гишүүд ээ. Сонгуулийн ерөнхий хороо Монгол Улсын Ерөнхийлөгчийн анхан шатны сонгуулийн нэгдсэн дүнг Улсын Их Хуралд илтгэж байна.

2005 оны 5 дугаар сарын 22-ны өлзий дэмбэрэл бүрдсэн сайн өдөр санал хураасан Монгол Улсын Ерөнхийлөгчийг сонгох анхан шатны сонгууль хуулийн дагуу явагдаж өнгөрсан юм.

Энэ сонгуульд УИХ-д суудал бүхий МАХН, Ардчилсан нам, Эх орон нам, БНН тус тус Монгол Улсын Ерөнхийлөгчид нэр дэвшүүлэн Сонгуулийн ерөнхий хороонд нэр дэлшигчийг бүртгүүлж, нэр дэвшигчид Мөрийн хөтөлбөрөө тайлбарлан сонгогчиддоо таниулж, намууд нэр дэвшигчээ чөлөөтэй сурталчиллаа.

Сонгуулийн ерөнхий хороо Сонгуулийн хууль тогтоомжийг нэг мөр хэрэглэх, сонгуулийг бүхэлд нь Монгол Улсын хууль тогтоомжийн дагуу явуулах зорилгоор хэд хэдэн журам, заавар гарган мөрдүүлж, Ерөнхийлөгчийн сонгуулийн хуулийг хэрэгжүүлэх ажлын төлөвлөгөө, хуваарь гарган баталж, сонгуулийн нутаг дэвсгэрийн болон салбар, хэсгийн хороодын дарга, гишүүдийн нэгдсэн семинарыг нийслэл хот, аймгийн төв, сумдад зохион байгуулж, анхан шатны сонгуулийн бэлтгэлийг хангах ажлыг эхнээс нь цэгцтэй явуулах нөхцөлийг хангаж ажилласан юм. Нэгдсэн удирдамж, чиглэлийн дагуу Сонгуулийн ерөнхий хорооны гишүүд аймаг, сум, баг, нийслэл, хороодод хүрч ажилласан нь сонгуулийн бэлтгэлийг хангахад чухал нөлөө үзүүллээ.

Монгол Улсын Ерөнхийлөгчийн сонгуулийн бэлтгэлийг хангах, удирдан зохион байгуулах үүрэг бүхий сонгуулийн нутаг дэвсгэрийн 30 хороо, түүний салбар 329 хороо, хэсгийн 1631 хороог улсын хэмжээнд байгуулж, эдгээрт төрийн байгууллагын ажилтан, намын төлөөлөгчдөөс гадна нам бусчууд зэрэг 16000 орчим хүн ажиллалаа.

Сонгуулийн хороод хуулиар ногдсон үүрэгт ажлаа эрхлэн гүйцэтгэхдээ Монгол Улсын Ерөнхийлөгчийн анхан шатны сонгуулийн бэлтгэлийг бүрэн хангах, сонгогчдод сонгуулийн хууль тогтоомж сурталчлан таниулахад үйл ажиллагаагаа чиглүүлж, энэ ажилд холбогдох байгууллага, албан тушаалтны дэмжлэг туслалцааг авч, нийтийн хэвлэл, мэдээллийн хэрэгслийг өргөн ашигласан юм. Санал хураахаас 35 хоногийн өмнөөс Монголын радио, телевизээр сонгуульд бүрэн оролцохыг болон саналаа хэрхэн өгөхийг уриалсан зар сурталчилгааг байнга явуулж, сонгуулийн хуулийг тайлбарласан цуврал нэвтрүүлэг хийж, сонгогчийн үнэмлэхийг нэгдсэн дугаартай хэвлэж нэрийн жагсаалтад бичигдсэн сонгогч бүрт хүргэж ажилласан.

Монгол Улсын Ерөнхийлөгчийн анхан шатны сонгуулийн нэрийн жагсаалтад бичигдсэн 1241691 сонгогчийн 74.98 хувь буюу 930976 сонгогч санал хураалтад оролцжээ. 12092 саналын хуудас хүчингүй болсон нь санал өгсөн нийт хуудасны 1.30 хувь болж байна.

Монгол Улсын иргэний баримт бичиг, бүртгэл, шилжих хөдөлгөөний асуудал цэгцрээгүй байгаа нь сонгуулийн бэлтгэл ажилд болон сонгогч сонгох эрхээ эдлэхэд бэрхшээлтэй байдал үүсгэж байлаа. Эдгээр асуудлыг эдийн засаг-хууль зүйн арга замаар төрөөс гүйцэд зохицуулан шийдвэрлэх шаардлагатай нь харагдсан.

Зарим сум, баг, хорооны Засаг дарга нар хаягийн бүртгэлтэй сонгогчийг нэрийн жагсаалтад бүртгээгүй, дутуу гаргасан, зарим сонгогч 3-аас дээш жил амьдарч байгаа газраа шилжих хөдөлгөөн хийлгээгүй. Сонгуулийн хэсгийн хороодод зарим сонгогч саналаа өгөхөөр ирэхдээ иргэний үнэмлэхгүй байх, түүнтэй адилтгах баримт бичиггүй байх, саналаа өгөхдөө саналын хуудсаа хүчингүй болгох зэрэг зөрчил гарч байсныг тэмдэглэх хэрэгтэй юм.

Монгол улсын Ерөнхийлөгчийн анхан шатны сонгуулийн ажлыг бүхэлд нь авч үзвэл Сонгуулийн нутаг дэвсгэрийн болон салбар, хэсгийн хороод эрх, үүргийнхээ хүрээнд ажлаа хуулийн дагуу зохион байгуулсан нь сонгуулийн ажилд нөлөөлөхүйц ноцтой зөрчил гаргахгүй байх нөхцөлийг бүрдүүлсэн гэж Сонгуулийн ерөнхий хороо үзсэн юм.

Ерөнхийлөгчийн анхан шатны сонгуулийн бэлтгэлийг хангахад Монгол Улсын Гадаад хэргийн яам, Радио, телевизийн Хэрэг эрхлэх газар, Цагдаагийн ерөнхий газар, бүх шатны Хурал, Засаг дарга нар, тэдгээрийн албад, зарим компаниуд, Засгийн газрын хэвлэх үйлдвэр, Засгийн газрын үйлчилгээний авто бааз зэрэг байгууллагууд идэвхтэй ажиллаж сонгуулийн ажилд сайн тусалсныг зориуд талархан тэмдэглэж байна.

Монгол Улсын Ерөнхийлөгчийн сонгуулийн бэлтгэл хангах санал хураах явцыг дэлхийн улс орнууд анхааралтай ажиглан харж байлаа. ОХУ, АНУ, БНХАУ, Япон, БНБУ, Франц, ХБНГУ, Их Британи, Канад, БНСУ, БНЧУ, БНКазУ, Эстони, Австри, Турк зэрэг гадаад улсын 101 иргэд орчуулагч, хэвлэл мэдээллийн байгууллагын 34 сурвалжлагч манай сонгуулийг сурвалжилсан.

Монгол Улсын Их Хурлын эрхэм гишүүд ээ, Монгол Улсын Ерөнхийлөгчийн анхан шатны сонгуулийн нэгдсэн дүнг гаргахад МАХН-аас нэр дэвшсэн Намбарын Энхбаяр саналаа өгсөн нийт сонгогчийн 53.44 хувийн, Ардчилсан намаас нэр дэвшсэн Мэндсайханы Энхсайхан 20.05 хувийн, Эх орон намаас нэр дэвшсэн Бадарчийн Эрдэнэбат 11.33 хувийн, БНН-аас нэр дэвшсэн Базарсадын Жаргалсайхан 13.83 хувийн санал авсан дүн гарсан юм.

Монгол Улсын Ерөнхийлөгчийн анхан шатны сонгууль аль ч талаараа Монгол Улсын Yндсэн хууль, Монгол Улсын Ерөнхийлөгчийн сонгуулийн хууль, олон улсын хэмжээнд тогтсон ардчилсан хэм хэмжээнд бүрэн нийцэж явагдлаа.

Анхан шатны сонгуулийн санал хураалт хуулийн дагуу хүчин төгөлдөр болсон гэж Сонгуулийн ерөнхий хороо үзсэн юм.

Анхан шатны сонгуулийн санал хураасан албан ёсны дүн гарснаас хойш Намбарын Энхбаяр Ерөнхийлөгчөөр сонгогдсон гэж үзэж бүрэн эрхийг нь хүлээн зөвшөөрөх тухай хууль гаргахад харшлах шалтгаан гараагүйг Сонгуулийн ерөнхий хороо илтгэж байна.

Монгол Улсын Yндсэн хуулийн 31 дүгээр зүйлийн 4, Монгол Улсын Ерөнхийлөгчийн сонгуулийн хуулийн 41 дүгээр зүйлийн 1 дэх хэсгийг үндэслэн Монгол Улсын Ерөнхийлөгчийн анхан шатны сонгуульд оролцсон нийт сонгогчийн олонхийн санал авч Монгол Улсын Ерөнхийлөгчөөр сонгогдсон Намбарын Энхбаярын бүрэн эрхийг нь хүлээн зөвшөөрөх тухай асуудлыг Монгол Улсын Их Хурлын дэд даргад өгч мэдүүлснээ Улсын Их Хурлын чуулганы хуралдаанд илтгэж байна. Анхаарал тавьсанд баярлалаа.

Д.Лүндээжанцан: - Ядамсүрэн даргад баярлалаа, илтгэлтэй холбогдуулан асуулт асуух УИХ-ын гишүүд асуултаа асууя, асуулттай гишүүд байна уу? Алга байна, асуултыг тасаллаа.

Төрийн байгуулалтын байнгын хорооны дүгнэлтийг сонсоё, дүгнэлтийг Төрийн байгуулалтын байнгын хорооны дарга, УИХ-ын гишүүн Су.Батболд танилцуулна, Су.Батболд гишүүнийг индэрт урьж байна.

Су.Батболд: Улсын Их Хурлын дэд дарга, эрхэм гишүүд ээ,
 
Монгол Улсын Ерөнхийлөгчийн сонгуулийн хуулийн 41 дүгээр зүйлийн 1 дэх хэсэгт заасны дагуу анхан шатны сонгуульд оролцсон нийт сонгогчийн олонхийн санал авсан нэр дэвшигч Намбарын Энхбаярыг Монгол Улсын  Ерөнхийлөгчөөр сонгогдсон гэж үзэж бүрэн эрхийг нь хүлээн зөвшөөрүүлэх тухай асуудлыг Сонгуулийн ерөнхий хорооны дарга 2005 оны 5 дугаар сарын 30-ны өдөр Улсын Их Хуралд өргөн мэдүүлсэн билээ.

 


Төрийн байгуулалтын байнгын хороо Сонгуулийн ерөнхий хорооны даргаас өргөн мэдүүлсэн Ерөнхийлөгчийн анхан шатны сонгуулийн дүнг хэлэлцээд Монгол Улсын Их Хурлын чуулганы хуралдааны дэгийн 5.2-т заасан журмын дагуу  хуульд заасан тодорхой асуудлаар нэг бүрчлэн санал хураалт явуулж дараахь дүгнэлтийг Улсын Их Хурлын нэгдсэн хуралдаанд оруулж байна:

 

1. 2005 оны 5 дугаар сарын 22-ны өдөр явагдсан Монгол Улсын Ерөнхийлөгчийн анхан шатны сонгуулийн санал хураалтад сонгогчдын нэрсийн жагсаалтад бүртгэгдсэн нийт сонгогчийн  74,98 хувь нь оролцсон, нэр дэвшигч олонхийн санал авсан, санал хураалт хуулийн дагуу явагдсан байх тул Ерөнхийлөгчийн анхан шатны сонгуулийн санал хураалт хүчин төгөлдөр болсон гэж үзлээ. 

 
2. Анхан шатны сонгуулийн санал хураасан албан ёсны дүн гарснаас хойш Намбарын Энхбаярыг Ерөнхийлөгчөөр сонгогдсон гэж үзэж бүрэн эрхийг нь хүлээн зөвшөөрөх тухай хууль гаргахад харшлах шалтгаан гараагүй байна.   

 

Улсын Их Хурлын эрхэм гишүүд ээ, Төрийн байгуулалтын байнгын хороо Монгол Улсын Ерөнхийлөгчийн анхан шатны сонгуулийн санал хураалт хүчин төгөлдөр болсон, нэр дэвшигч Ерөнхийлөгчөөр сонгогдоход харшлах шалтгаан байхгүй гэж үзсэн учир Намбарын Энхбаярыг Монгол Улсын Ерөнхийлөгчөөр сонгогдсон гэж үзэж бүрэн эрхийг  нь хүлээн зөвшөөрөх тухай хуулийг баталж өгнө үү. Анхаарал тавьсанд баярлалаа.

 

Д.Лүндээжанцан: - Батболд даргад баярлалаа, Байнгын хорооны дүгнэлттэй холбогдуулан асуулт асуух гишүүд асуултаа асууя, Байнгын хорооны дүгнэлттэй холбогдуулан асуулт асуух гишүүд байхгүй учраас асуултаа тасаллаа. Санал хураалт явуулъя.

УИХ-ын Чуулганы хуралдааны дэгийн 5.2-т УИХ анхан шатны сонгуулийн санал хураалт хүчин төгөлдөр болсон, нэр дэвшигч Ерөнхийлөгчөөр харшлах шалтгаан байхгүй гэсэн санал хураалт явуулж, дээрх асуудлаар УИХ-ын гишүүдийн олонхи нь зөвшөөрсөн санал өгснөөр нэр дэвшигчийг Ерөнхийлөгчөөр сонгогдсон гэж үзэж бүрэн эрхийг нь хүлээн зөвшөөрсөн хууль батална гэж заасан байгааг та бүхэнд анхааруулж байна.

Монгол Улсын Ерөнхийлөгчийн анхан шатны сонгуулийн санал хураалт хүчин төгөлдөр болсон гэсэн саналаар санал хураалт явуулъя, одоогоор 49 гишүүн оролцож байна.

Санал хураалтад 50 гишүүн оролцож, 50 гишүүн зөвшөөрч, татгалзсан гишүүн байхгүй, 100 хувийн саналаар Монгол Улсын Ерөнхийлөгчийн анхан шатны сонгуулийн санал хураалт хүчин төгөлдөр болсон гэж санал өглөө.

Монгол Улсын Ерөнхийлөгчид нэр дэвшигч Ерөнхийлөгчөөр сонгогдоход харшлах шалтгаан байхгүй гэсэн саналын томъёоллоор санал хураалт явуулъя.

Санал хураалтад 50 гишүүн оролцож, 50 гишүүн зөвшөөрч, татгалзсан гишүүн байхгүй, 100 хувийн саналаар Монгол Улсын Ерөнхийлөгчөөр сонгогдоход харшлах шалтгаан байхгүй гэсэн санал дэмжигдлээ.

Монгол улсын Ерөнхийлөгчөөр сонгогдсон гэж үзэж бүрэн эрхийг нь хүлээн зөвшөөрөх тухай хуулийг батлах санал хураалт явуулъя. Монгол Улсын Ерөнхийлөгчөөр сонгогдсон гэж үзэж бүрэн эрхийг нь хүлээн зөвшөөрөх тухай, хуулийн төсөл та бүхний гар дээр тарсан байгаа.

Нэгдүгээр зүйл. Монгол Улсын Yндсэн хуулийн хорин тавдугаар зүйлийн 1 дэх хэсгийн 5 дахь заалт, гучин нэгдүгээр зүйлийн 4 дэх хэсэг, Монгол Улсын Ерөнхийлөгчийн сонгуулийн хуулийн 41 дүгээр зүйлийн 2, 3, 4 дэх хэсэгт заасныг үндэслэн Намбарын Энхбаярыг Монгол улсын Ерөнхийлөгчөөр сонгогдсон гэж үзэж бүрэн эрхийг нь хүлээн зөвшөөрсүгэй гэсэн хууль байна. Энэ хуулийн батлъя гэсэн саналын томъёоллоор санал хураалт явуулъя.

Санал хураалтад 50 гишүүн оролцож, 50 гишүүн зөвшөөрч, татгалзсан гишүүн байхгүй, Намбарын Энхбаярыг Монгол Улсын Ерөнхийлөгчөөр сонгогдсон гэж үзэж бүрэн эрхийг нь хүлээн зөвшөөрөх тухай хууль 100 хувийн саналаар батлагдлаа.

Ерөнхийлөгчийн тангараг өргөх тов тогтоох тухай УИХ-ын тогтоолыг батлах санал хураалт явуулъя.

Монгол Улсын Ерөнхийлөгчийн тангараг өргөх тов тогтоох тухай, Монгол Улсын Yндсэн хуулийн гучин хоёрдугаар зүйлийн 2 дахь хэсэг, Ерөнхийлөгчийн тухай хуулийн 5 дугаар зүйлийн 2 дахь хэсгийг үндэслэн  Монгол Улсын Их Хурлаас Тогтоох нь:

Намбарын Энхбаярын Монгол Улсын Ерөнхийлөгчийн тангараг өргөх өдөр цагийн товыг 2005 оны 6 дугаар сарын 24-ний өдрийн 13 цаг 00 минутанд байхаар тогтоосугай гэсэн ийм тогтоолын төсөл  Төрийн байгуулалтын байнгын хороо оруулж ирсэн, ингээд уг тогтоолыг баталъя гэсэн санал хураалт явуулъя.

Санал хураалтад 50 гишүүн оролцож 48 гишүүн зөвшөөрч, 2 гишүүн татгалзаж 96.0 хувийн саналаар Монгол Улсын Ерөнхийлөгчийн тангараг өргөх тов тогтоох тухай УИХ-ын тогтоол батлагдлаа.

Эцсийн найруулга

Сая баталсан хууль, УИХ-ын тогтоолын эцсийн найруулгыг сонсоё, эцсийн найруулгуудыг тараасан байгаа.

Монгол Улсын Ерөнхийлөгчөөр сонгогдсон гэж үзэж бүрэн эрхийг нь хүлээн зөвшөөрөх тухай хуулийн эцсийн найруулгатай холбогдуулан саналтай УИХ-ын гишүүн байна уу? 

Монгол Улсын Ерөнхийлөгчөөр сонгогдсон гэж үзэж бүрэн эрхийг нь хүлээн зөвшөөрөх тухай хуулийн эцсийн найруулгыг сонслоо./9.56 цагт/

Монгол Улсын Ерөнхийлөгчийн тангараг  өргөх тов тогтоох тухай УИХ-ын тогтоолын эцсийн найруулгатай холбогдуулан саналтай УИХ-ын гишүүн байна уу? Идэвхтэн гишүүн.

Д.Идэвхтэн: - Хэл бичгийн дүрмээрээ яаж таарч байгаа юм, Намбарын Энхбаярын Монгол Улсын Ерөнхийлөгчийн гээд олон харъяалахын тийн ялгал дээр бичжээ, тэгэхээр сонгогдсон Энхбаяр Монгол Улсын Ерөнхийлөгчийн тангараг өргөх гэсэн утгаар харъяалахын тийн ялгалын 2 үсгийг авчихвал яасан юм гэсэн саналтай байна. Сая бүрэн эрхий нь хүлээн зөвшөөрчихлөө, хууль батлагдлаа, тэгэхээр Монгол Улсын Ерөнхийлөгч боллоо гэсэн үг, тэгэхээр Энхбаяр Монгол Улсын Ерөнхийлөгчийн тангараг өргөх өдөр, цагийг тогтоох гэдэг юмуу, эсвэл Монгол Улсын Ерөнхийлөгчөөр сонгогдсон Энхбаярын тангараг өргөх ёслол гэдэг юмуу, ийм найруулга хиймээр байна.

Д.Лүндээжанцан: - Тамгын газрын нэгдүгээр нарийн бичгийн дарга Нарантуяа тайлбар хийе, хуучин бид өмнө талд нь Багабанди ерөнхийлөгчийн тангараг өргөх тов тогтоох тухай тогтоолоор адилхан хийсэн байгаа, ер нь энийг бас нэг хараад, гэхдээ утга найруулга байх ёстой. Монгол улсын Ерөнхийлөгчөөр сонгогдсон Намбарын Энхбаяр Ерөнхийлөгчийн тангараг өргөх өдөр, цагийн товыг байхаар тогтоосугай, энэ нэг их яах юм байхгүй юм шиг байна, хуучнаараа явъя даа.

Монгол Улсын Ерөнхийлөгчийн тангараг өргөх тов тогтоох тухай Монгол Улсын Их Хурлын тогтоолын эцсийн найруулгыг сонслоо./9.58 цагт/.

Гишүүдэд 15 цагаас мэдээлэлтэй байдаг, одоо шууд Байгаль орчны сайдын мэдээллийг сонсоод явъя.

Олон редакц байгаа, Yндсэн хуулийн цэцэд Маргаан хянан шийдвэрлэх тухай хуульд нэмэлт өөрчлөлт оруулах тухай хуулийн эцсийн найруулгатай холбогдуулан саналтай УИХ-ын гишүүд байна уу, алга байна. Yндсэн хуулийн цэцэд маргаан хянан шийдвэрлэх тухай хуульд нэмэлт өөрчлөлт оруулах тухай хуулийн эцсийн найруулгыг сонслоо /9.59 цагт/.

Нэмэгдсэн өртгийн албан татварын тухай хуульд нэмэлт оруулах тухай хуулийн эцсийн найруулгатай холбогдуулан саналтай УИХ-ын гишүүн байна уу? Сүхбаатар гишүүн яръя.

Ц.Сүхбаатар: - Нэмэгдсэн өртгийн албан татварын тухай хуулийн нэмэлт өөрчлөлт, Аж ахуйн нэгж байгууллагын орлогын албан татварын тухай хуульд нэмэлт өөрчлөлт оруулах тухай энэ 2 хуулийн төсөлд аль алинд нь хуулийг батлагдсан өдрөөс эхлэн гээд 4 жилийн хугацаанд гэж байгаагүй шүү дээ, батлагдсан өдөр нь яахав хууль батлагдсан өдрөөс гэж байсан юм, хугацаа байгаагүй юм, энэ яагаад ийм юм байгаагүй, шургуулж байгаа юм шиг, бараг энэ унасан асуудал шүү дээ, тэгээд сүүлд нь хугацаагаар бүр дархалж аваад 4 жилийн хугацаанд баахан компьютер, техник хэрэгсэл орж ирээд, зарим нэг нь зээлээр компьютер, тоног төхөөрөмж аваад зээлийн өрөнд ядуу улсууд орох ийм нөхцөл байдал үүсч байгаа шүү, энийг 4 жилийн хугацаа гэж хатуу орж ирдэг нь ямар учиртай юм бэ?

Д.Лүндээжанцан: - Нарантуяа дарга тайлбар өгье.

Ж.Нарантуяа: - Засгийн газраас өргөн барьсан төсөл дээр хугацааг нь батлагдсан өдрөөс биш, энэ хуулийг оны нь тавьчихаад тэдэн сарын тэдний өдрөөс эхлэн 4 жилийн хугацаанд дагаж мөрдөнө гэсэн ийм томъёолол байсан, анх орж ирсэн төслөөр, тэгэхээр бид нар 2000 тэдэн оны тэд тэд гэдгий нь тодруулаад энэ хууль батлагдсан өдрөөс гэж, энэ редакци дээр ярих юм бол энэ хуулийг батлагдсан өдрөөс гэдэг нь өөрчлөгдсөн, бусад нь хэвээрээ байгаа.

Д.Лүндээжанцан: - Төсөл дотор нь орж ирсэн юм байна шүү дээ. Нэмэгдсэн өртгийн албан татварын хуульд нэмэлт оруулах тухай хуулийн эцсийн найруулгыг сонслоо /10.01 цагт/.

Аж ахуйн нэгж, байгууллагын орлогын албан татварын тухай хуульд нэмэлт оруулах тухай хуулийн эцсийн найруулгатай холбогдуулан саналтай гишүүн байна уу? Алга байна. Аж ахуйн нэгж, байгууллагын орлогын албан татварын тухай хуульд нэмэлт оруулах тухай хуулийн эцсийн найруулгыг сонслоо /10.01 цагт/.

Соёлын битет бус өвийг хамгаалах тухай конвенцийг соёрхон батлах тухай хуулийн эцсийн найруулгатай холбогдуулан саналтай Их Хурлын гишүүн байна уу? Алга байна. Байхгүй бол Соёлын битет бус өвийг хамгаалах тухай конвенцийг соёрхон батлах тухай хуулийн эцсийн найруулгыг сонслоо /10.02 цагт/.

Соёлын өвийг хамгаалах тухай хуульд өөрчлөлт оруулах тухай хуулийн эцсийн найруулгатай холбогдуулан саналтай Их Хурлын гишүүн байна уу? Алга байна. Соёлын өвийг хамгаалах тухай хуульд өөрчлөлт оруулах тухай хуулийн эцсийн найруулгыг сонслоо /10.02 цагт/.

Одоо завсарлаад 11 цагт мэдээллээ сонсох уу, шууд сонсох уу, шууд сонсоё.

Гурав.”Ногоон хэрэм” үндэсний хөтөлбөр болон ойг нөхөн  сэргээх арга хэмжээний хэрэгжилтийн тухай” 

Засгийн газрын гишүүн, Байгаль орчны сайд 

У.Барсболдын мэдээлэл 

Д.Лүндээжанцан: - Засгийн газрын мэдээллийн цагаар Засгийн газрын гишүүн, Байгаль орчны сайд У.Барсболд “Ногоон хэрэм” хөтөлбөр ба ойг нөхөн сэргээх арга хэмжээний хэрэгжилтийн тухай” сэдвээр мэдээлэл хийнэ, Барсболд сайдыг индэрт урьж байна.

У.Барсболд: - Улсын Их Хурлын дэд дарга, УИХ-ын эрхэм гишүүдээ, Засгийн газрын ээлжит мэдээллийн цагаар Засгийн газраас саяхан баталсан “Ногоон хэрэм” үндэсний хөтөлбөр ба ойжуулалтын ажлын явц байдлын тухай танилцуулъя.

 “Ногоон хэрэм”  үндэсний хөтөлбөр боловсруулах болсон                                      шаардлага,   үндэслэлийн талаар эхний ээлжинд товч танилцуулъя. Монгол орон газар зүйн байршил, уур амьсгалын нөхцөл, газрын гадаргын хэв шинж, экологийн тогтолцооны хувьд цөлжилтөнд өртөмтгий нэн эмзэг, экосистем бүхий, хуурай бүс нутагт хамрагддаг, ган гачиг, хуурайшилтын багагүй сургамж бүхий орон билээ. 


Ази тивийн төв хэсэгт оршдог, далай тэнгисээс алслагдсан эх газрын эрс тэс уур амьсгалтай, хур тунадас багатай, далайн түвшнээс дунджаар 1500-аад метрт өргөгдсөн онцлогтой Монгол орны нийт нутаг дэвсгэрийн 70 гаруй хувийг хээр тал, говь цөл эзэлдэг бөгөөд сүүлийн жилүүдэд дээрхи нутгуудад цөлжилт, элсний нүүдэл эрчимжиж, Монгол орон төдийгүй бүс нутгийн хэмжээний сэтгэл түгшээх асуудлын нэг болоод байгаа юм.

Монголд үүссэн шар шороон шуурга Хятад, Японы нутаг хүрээд зогсохгүй бүр алс холын  АНУ хүрч байгааг эрдэмтэд нотлодог. Дэлхийн уур амьсгалын дулаарал цөлжилт эрчимтэй явагдах нөхцлийг бүрдүүлж экологийн тогтвортой байдал улам бүр алдагдахад хүрч байна.

 Дулаарал, уур амьсгалын өөрчлөлтийн улмаас сүүлийн 60 жилд Монгол орны агаарын жилийн дундаж температур 1,56 хэмээр нэмэгджээ. Үүний улмаас манай орны нутаг дэвсгэрийн 25 хувийг хамарсан ган 2-3 жилд 1 удаа, нутгийн 50 хувиас илүү хэсгийг хамарсан ган 4-5 жилд 1 удаа тохиолдох болж тал хээр, говийн бүсийн нутгаар шороон шуургатай өдрийн тоо шинэ зууны босгон дээр 1960 оныхтой харьцуулахад  4 дахин нэмэгджээ. 


 Байгалийн хүчин зүйлээс гадна хүний шууд ба дам нөлөө цөлжилт, хээржилтийг  түргэсгэхэд ихээхэн нэрмээс болж байна. 1990-ээд оноос мал хувьд шилжиж  тоо толгой нь нэмэгдэхийн хирээр бэлчээрийн мал аж ахуйн уламжлалт бүтэц  алдагдан, мал сүргийн дотор  ямааны тоо эрс нэмэгдсэн нь бэлчээрийн талхлагдал ихсэх газар нутаг цөлжихөд нөлөөлөх болсныг судлаачид тэмдэглэж байна.

Манай орны хээр, говь цөлийн бүсэд 2002-2003 онд дараалан тохиолдсон  зудын  уршгаар олон айл өрхийн мал хорогдож, түлшний гол хэрэгцээг хангадаг малын өтөг бууц ховордохын хирээр заг, харгана, шаваг зэрэг элсний нүүдлийг тогтоон  барьдаг ганд тэсвэртэй, модлог ургамлын хэрэглээ  эрс нэмэгдэж байна.

Оршин буй цаг уурын хүндрэл бэрхшээл, дулаарал, уур амьсгалын өөрчлөлт улс орны нийгэм эдийн засагт хүндрэл учруулж, цөлжилтийн үйл явцад улам бүр нэрмээс болж түүнийг сөрөн тэмцэх нь орчин цагийн бодит шаардлага болж байна. 

Ийм ч учраас Монгол Улсын Засгийн газраас монгол орны говь, хээрийн бүсийн зааг нутаг болон хуурайшил цөлжилтөөс сэргийлэх зорилгоор бусад бүс нутгуудад  ногоон зурвас, төгөл байгуулахаар Байгаль орчны яам  “Ногоон хэрэм” үндэсний хөтөлбөр  боловсруулан Засгийн газрын 2005 оны 44 тоот тогтоолоор  батлуулсан билээ. 

“Ногоон хэрэм” үндэсний хөтөлбөрийг дэвшүүлэхдээ дэлхийн болон ялангуяа цаг агаар, газар зүйн хувьд төстэй хөрш зэргэлдээ улс орнуудын байгаль хамгааллын бодлого, түүний чиг хандлага, санал санаачлага, туршлагыг харгалзан үзсэн билээ.    

Тухайлбал байгалийн шинжлэх ухааны олон чиглэлийн суурь судалгааны материал, түүний дотор 1970-аад оноос эхлэн өнөө хүртэл үргэлжилж буй Монгол-Оросын биологийн хамтарсан иж бүрэн судалгааны үр дүн энэхүү хөтөлбөрийн онолын гол үндэслэл болж байгаа юм.

Мөн үүнээс гадна манай орны Ховд аймгийн Булган, Говьалтай аймгийн Гуулин, Баянхонгор аймгийн Шинэжинст, Өмнөговь аймгийн Булган, Дундговь аймгийн Дэлгэрхангай сум, Улаанбаатар хотын Багануур дүүрэгт   төрөл бүрийн хүнсний ногоо, жимс жимсгэнэ, эмийн ургамал тариалж  арвин ургац авч байсан баялаг туршлагыг мөн харгалзан үзсэн юм.

Зарим нэг түүхийн эх баримтаас дурдахад 1890-ээд оноос эхлэн Орос орны хар шороот хээр тал нутагт олон жил үргэлжилсэн ган болж, жижиг гол горхи, булаг шанд ширгэж, хөрсний усны түвшин доошилсон энэ үед эрт эрдэмтэн М.М.Докучаевын удирдлагаар боловсруулсан ойн зурвас байгуулах ажил 1949 онд, мөн Каменний талд урьд өмнө байгаагүй, ой шугуйт, хосгүй баян бүрд байгуулах ажил 1800-гаад оноос эхэлж тодорхой үр дүн гаргасан юм. Тийм ч учраас Оросын ард түмэн манай орон хамгаалалтын ойн үржүүлгийн эх орон гэж бахархан ярьдаг юм байна.

 Туркмен улс 1967-1972 онд Каракумын их элсэн цөлийн 100 сая га талбайг заг модоор ойжуулсан нь амжилттай болсон байна.

Казахстан улс хуучин нийслэл Алма-Ата хотын эргэн тойронд тухайн газар нутгийн онцлогт тохирсон ус чийг харьцангуй бага хэрэглэдэг заг зэрэг говь цөлийн модлог ургамлаар  цагираг хэлбэртэй ойн зурвас байгуулах ажлыг амжилттай явуулсан байна.

БНХАУ далайн хүчит шуурганаас хамгаалах талаар явуулсан олон жилийн судалгаа, эрдэмтэдийн дүгнэлтэд түшиглэн одоогоос 20-иад жилийн өмнө далайн эргийн дагуу 18 мянган км урт үргэлжилэх, 4.0 сая га талбайг хамарсан ойн зурвас байгуулсан байна. 

БНХАУ  шар шороон шуурганаас  хамгаалах зорилгоор   2050 он хүртэл   үргэлжлэх 7000 км урт, 1700 км  өргөн нийтдээ  61 сая  га талбайд  мод, бут тарьж  ойжуулалт  хийх ногоожуулах хөтөлбөрийг 1980 оноос эхэлсэн байна. Энэ ногоонжуулах хөтөлбөрийн ажлын хүрээнд ногоон байгууламж  барих, мөн арчилгаа, усалгаа,  хамгаалалтын асуудлыг иж  бүрэн шийдвэрлэхийн тулд  тодорхой газар нутгийг урт хугацаагаар эзэмшүүлж  модлог, бутлаг ургамлаар байгуулсан хамгаалалтын ногоон зурвас хооронд хүнсний ногоо, жимс жимсгэнэ, эмийн ургамал тарих замаар хүн амын амьжиргаа, нийгмийн холбогдолтой  асуудлыг цогц байдлаар шийдвэрлэж байгаа юм байна. 
Ийм ч учраас 1977 онд НYБ-ын Найроби хотноо хуралдсан цөлжилтийн асуудлаар олон улсын бага хурлаас Афганистан, Пакистан, Иран, Энэтхэг, Монгол гэх мэт олон орнуудад ийм туршлагыг хамтран хэрэгжүүлэх нь зүйтэй гэсэн олон улсын рекомендацийг өгч байсан байна.

Мөн үүний хажуугаар НҮБ-ийн цөлжилттэй тэмцэх зорилтын хүрээнд дундын “ногоон бүсийн” төслийг хойт Африк , Сахарын цөлд хэрэгжүүлжээ. Энэхүү төсөлд хойт Африкийн Алжир, Египт, Ливи, Марокко, Тунис зэрэг 5 орон хамрагдсан. ЭДгээр олон улсын туршлагыг бид үндэслэж Монгол орны нөхцөлд “Ногоон хэрэм” хөтөлбөрийг боловсруулах нэг үндэслэл болгож авч үзсэн гэдгийг зориуд тэмдэглэн хэлэх нь зүйтэй.

Монгол орны говь, хээрийн бүсийн заагт баруунаас өмнөд зүгийг холбосон элсний нүүлт, цөлжилтөөс хамгаалах үндсэн зурвасны өргөн нь 600 метр, урт нь 1500 км-ээс дээш юм, мөн 90,0 мян.га, босоо тэнхлэгийн баруунаас зүүн өмнөд зүгийг чиглэсэн туслах зурвасны өргөн нь 430 метрээс доошгүй, урт нь 1000 км-ээс дээш, нийт талбайгаараа 42,8 мян.га талбай байхаар бид тооцлоо.

Хөтөлбөрийг хэрэгжүүлэхэд шаардагдах хөрөнгийг улс, орон нутгийн төсөв, хандивлагч орон, олон улсын байгууллагын зээл, техникийн болон буцалтгүй тусламж, хандивын хөрөнгө, байгууллага, аж ахуйн нэгж, олон нийт, иргэдийн хандивын хөрөнгө, байгаль  хамгаалах  сан, ойг нөхөн сэргээх  хөрөнгө зэргээр санхүүжүүлэхээр тооцоолсон юм.
“Ногоон хэрэм” хөтөлбөрийг баталсан Засгийн газрын 2005 оны 44 дүгээр тогтоолд хөтөлбөрийн хүрээнд төрийн захиргааны төв байгууллагууд, аймаг, сум, аж ахуйн нэгж, албан байгууллагууд, ард иргэдийн гүйцэтгэх үүргийг тодорхойлж, “Ногоон хэрэм” үндэсний хөтөлбөрийн удирдах зөвлөл, Хяналтын зөвлөлийг байгуулсан.

Мөн үүний хажуугаар Ойжуулалт, ойн аж ахуйн арга хэмжээг төлөвлөх, зохион байгуулах, санхүүжүүлэх журмыг “Ногоон хэрэм” хөтөлбөртэй уялдуулан шинэчлэн боловсруулж, Байгаль орчны сайд, Сангийн сайдын хамтарсан тушаалаар батлуулж мөрдөн ажиллаж байна.

Засгийн газрын шийдвэрээр “Ногоон хэрэм сан” байгуулах, зарцуулах журмын төслийг боловсруулж Засгийн газраар батлуулж ажиллаж эхлээд байна.
Аймаг нийслэлийн засаг дарга нарын  тушаалаар “Ногоон хэрэм”  хөтөлбөрийн орон нутаг дахь  салбар Зөвлөл болон хяналтын зөвлөлүүдийг байгуулах ажлыг хийлээ.

Мөн энэ оны 4, 5 дугаар сард багтан Монгол Улсын нийт аймгуудын дунд 5 газар бүсчилсэн сургалт семинар зохион байгуулж, “Ногоон хэрэм” хөтөлбөр, төрийн бодлогыг хүлээж авах 4-5 бүсийн аймгуудын удирдлагын хурлыг зохион байгуулж энэ ажлыг эрчимжүүллээ.

Байгаль орчны сайдын тушаалаар хөтөлбөрийн хяналтын зөвлөлийн харьяа ургамлын аймаг, ой судлалын тэргүүлэх эрдэмтдээс бүрдсэн шинжлэх ухааны “Судалгаа хайгуулын”-хороог байгуулж энэ ажил эхлээд байна.

Хөтөлбөрийг хэрэгжүүлэх зорилгоор гадаад харилцааны чиглэлээр авч байгаа зарим арга хэмжээг товчхон танилцуулъя.

Улаанбаатар болон БНХАУ-ын Бээжин хотноо тус бүр нэг нэг удаа  хандивлагч орнуудын төлөөлөгчдөд зориулан “Ногоон хэрэм”  үндэсний хөтөлбөрийг тусгайлан танилцуулах уулзалт зохион байгуулаад байна. Энэ уулзалтын хүрээнд 70 орчим элчин сайдын яам болон олон улсын байгууллагын төлөөлөгчдөд “Ногоон хэрэм” үндэсний хөтөлбөрийг Бээжин хотноо танилцуулж, үүний үр дүнд “Ногоон хэрэм” үндэсний хөтөлбөрийн хүрээнд хамтарч ажиллах 4-5 чиглэлийн байгууллага, улс оронтой хамтран ажиллах чиглэлийг гаргах ажил эхлээд байна.

Байгаль орчны сайдын БНАСАУ-д хийсэн тус айлчлалын үеэр тус улсын Газар эдэлбэр, Байгаль орчныг хамгаалах яам “Ногоон хэрэм” хөтөлбөрт оролцох хүсэлтээ албан ёсоор тавьж, тодорхой хэмжээний ажиллах хүчин болон мэргэжлийн боловсон хүчин, эрдэмтдийг монголд ирүүлж эмийн ургамал тариалахаар санал тавьсан  байна. Ийм ч учраас энэ улсын Байгаль орчин, газрын эдэлбэрийн сайд ойрын үед Монгол улсад айлчилж энэ чиглэлд Засгийн газар хоорондын хэлэлцээрийг байгуулж ажлаа эхлэх болно.

Чех улсын Засгийн газрын Ойн байгууллага Монгол улсын “Ногоон хэрэм” хөтөлбөрт оролцох хүсэлтээ албан ёсоор ирүүлж, ойн тухай болон Ногоон хэрэм үндэсний хөтөлбөрийн хүрээнд Чех улсын Засгийн газрын Ойн байгууллага тарьц суулгацыг хамт амьдрагч мөөгтэй нь хамт тарих биотехнологийн арга нэвтрүүлэх, мод үржүүлэх, мөөг өсгөвөрлөх үйлдвэрлэл  шинжилгээний төв байгуулахыг санал болгож ажлаа эхэлж байна.

Мөн ОХУ, Тувагийн Ойн агентлагийн дарга, Ойн аж  ахуйн захирал, Буриад Улсын Байгаль орчны сайд, БНХАУ-ын Зюган компани  болон Хэ Лүн Жан мужийн Ардын Иргэдийн Хурлын Тэргүүлэгчдийн төлөөлөгчид Монгол улсад тус тус айлчилж эдний хүрээнд Мингкун компаний  тарьц, суулгац, ургамлын бэхжүүлэгч “Драизл” бодисыг туршиж хэрэглэх, мөн үүний хажуугаар Улаанбаатар хотын Ногоон хэрэм” бүсээс 30 га талбайг БНХАУ-ын холбогдох газруудын төлөөлөгчид ногоожуулах ажлыг хийж эхлээд байна.

Хөтөлбөрийг хэрэгжүүлэх эхний шатанд бид ямар зохион байгуулалтын ажил хийж байгаа талаар товч танилцуулъя.

Хөтөлбөрийг хэрэгжүүлэх эхний шатанд энэ жилийн цаг агаарын нөхцөл байдал таатай нөлөөлж “Ногоон хэрэм” хөтөлбөрийн хүрээнд бид эхний ээлжинд 13 аймгийн 14 сумын нутаг дэвсгэрт 315 га газарт сонголт хийж  ногоон бүс байгуулах ажлыг эхлүүлж доорхи ажлыг хийж гүйцэтгээд байна.

Нэгдүгээрт, Өвөрхангай аймгийн Богд сумын “Хүнхрээгийн голын ойролцоо 100 орчим хүн оролцож, 30 га газарт 4000 хайлаасны болон 1000 ширхэг чацарганы, 150 ширхэг шар хуайс, бургасны суулгац тарьж 1.5 га газарт мод, суулгац хоорондын зурваст төмс, хүнсний ногоо улаан лооль, өргөст хэмх, шийгуа зэрэг хүнсний ногоо тарих ажлыг охион байгууллаа.

Хоёрдугаарт, Төв аймгийн Лүн сумын төвийн ойролцоо Мянганы замын дагуу  31.5 га газарт хамгаалалтын хашаа барьж, 20 аж ахуйн нэгж, 320 өрх  оролцож, 5000 хайлаас, 5000 ш чацаргана,1200 ш улиас, 1500 ш үхрийн нүдний  суулгац, нийт 13400 ш бут ,сөөг, жимсгэний мод тарих ажлыг зохион байгууллаа.

Гуравдугаарт, Булган аймгийн Баяннуур сумын Олон нуурын хөндийд Мянганы замыг элсний нүүдэл, цасанд дарагдахаас хамгаалах зорилгоор 30 га газарт хамгаалалтын хашаа барьж, нутгийн 35 өрхийн 150 орчим иргэдэд хэсэг хэсгээр нь хуваарилан эзэмшүүлэн өгч, сумын засаг даргын Тамгын газар болон тэдний оролцоотойгоор, 2500 хайлаас, 2000 ш чацаргана, 3000 ш улиас тарьж, тарьсан мод сөөгийг услах зорилгоор гар аргаар 10 худаг гаргах ажлыг зохион байгуулж байна.

Дөрөвдүгээрт, Дундговь аймгийн Говь-угтаал, Луус, Гурвансайхан, Сайхановоо сумуудын нутагт Хөндлөнгийн ба Ханангийн гүний худгуудыг түшиглэн  25 га газарт хамгаалалтын хашаа барьж, нутгийн иргэд залуучуудын оролцоотойгоор  2500 ш хайлаас, 1500 ш чацарганы суулгац тарих ажлыг зохион байгууллаа.

Тавдугаарт, Завхан аймгийн Ургамал сумын “Хүнгийн” голын Бор хярын элсэнд  200 орчим хүн оролцсон компанит ажлыг зохион байгуулж, 12 га газарт торон хашаа татаж, 3000 ш чацаргана, 1000 ш үхрийн нүдний суулгац тарьж, 2 худаг гаргах ажлыг зохион байгууллаа.

Мөн Баян-өлгий аймгийн Дэлүүн сумын төвийн ойролцоо Чигэртэй голын сав газарт салхи, элсний нүүлтийн эрчийг сааруулах зорилгоор 10 га газарт хамгаалалтын туслах зурвас байгуулж, 2500 ш чацаргана, 2000 ш улиас, 1000 ш бургас тарих, тус сумын Бороо чавхарын голын сав газарт 1 га газарт тус сумын төвийн ажил хөдөлмөр эрхлээгүй 30-аад өрхийн 100-гаад орчим хүнд мод, суулгац тарьсан газрыг хариуцуулан өгөх ажлыг зохион байгууллаа.

Мөн Говь-Алтай  аймгийн Дэлгэр сумын Гуулин тосгоны баруун хэсэгт аж ахуйн нэгж, хүн хүч техник хэрэгслэлийг зохион байгуулж 2 трактор, 2 суваг татагч ашиглан Канал-Гуулин хоршооны 50 гаруй ажилчид, сургууль эмнэлэг бусад байгууллагын ажилтан ажилчдыг хамруулан усжуулалтын 24000 м урт сувгийг өндөр хүчин чадалтай  цахилгаан болон дизель  насосоор тоноглон ажилд оруулж, 30 га газарт 60 метрийн өргөнтэй 3 зурвасыг байгуулан улиас 1500 ш, хайлаас 4500 ш, чацаргана 1500 ш ийг суулгаж услан арчилж байна. Мөн модны нөхөн ургалтыг хангах зорилгоор 0.8 га газарт улиасны 10000 гаруй суулгацыг шинээр суулгаж, суваг татаж усалгааны нөхцлийг хангаж, 2200 метр урттай хамгаалалтын төмөр торон хашаа барьж харуул хамгаалалт, арчилгааны хэсгийг зохион байгуулаад байна.

Мөн Ховд аймгийн Зэрэг сумын хойгуур 2000 м урт, 50 м өргөн талбайд бургас, улиас, шар хуайсны суулгац  нийт 17000 ш-ийг тарьж орон тооны 4 хүн тогтмол ажиллаж шахуурган гар худагнаас усалгаа хийх зэрэг ажлыг зохион байгууллаа.
Мөн Өмнөговь аймгийн Засаг даргын Тамгын газар, төв суурин газар, сумын төв болгонд ногоон төгөл байгуулах ажлыг зохион байгуулж сум бүрт суулгац материалын үнийг  орон нутгийн төсвөөс санхүүжүүлэх ажлыг зохион байгууллаа.

Баянхонгор аймгийн Бөмбөгөр сумын Цагаан-эрэг, Сайн ус гэдэг газрууд, Баянбулаг, Баянхонгор, Бууцагаан сумуудад байгалийн усны нөөцийг түшиглэн хайлаас, улиас чихэр өвсний 46500 суулгац суулгаж, 30 га газарт хамгаалалтын хашаа барьсан байна.

Эдгээр ажлуудыг зохион байгуулж хийхийн зэрэгцээ хөтөлбөрт дэвшүүлээд байгаа ойг нөхөн сэргээх уламжлалт арга хэмжээний хүрээнд хийгдэж байгаа ажлын талаар товч танилцуулъя.

Монгол Улсын Засгийн газрын үйл ажиллагааны хөтөлбөрт тусгагдсан Байгаль экологийн тэнцвэртэй байдлыг хадгалах зорилгоор ойн нөөцийг хамгаалах, нөхөн сэргээх, ойжуулах, ойн аж ахуйн арга хэмжээ, ойн хортонтой тэмцэх зардалд зориулж энэ онд улсын төсвөөс 803 сая төгрөг зарцуулахаар батлагдсан юм.

Аймаг нийслэлийн Байгаль орчны албадын захиалга, аж ахуйн нэгжүүдийн санаачлагыг дэмжиж, 102  аж ахуй нэгжүүд  2200 га талбайд 219.6 сая төгрөгийн ажлыг, мөн  орон нутгийн төсвийн хөрөнгөөр 891 га талбайд 87.6 сая төгрөгийн ажлыг, мод бэлтгэх аж ахуйн нэгжүүдийн өөрийн хөрөнгөөр 1995 га талбайд 148.8 сая төгрөгийн ажлыг, нийт 5086 га талбайд, 456.0 сая төгрөгийн ойжуулалтын ажил хийх дааалгавар өгч, ойжуулалтын ажил одоогоор хийгдэж эхлээд байна.
Мөн үүний хажуугаар Монгол болон БНАСАУ-ын Шинжлэх ухаан академиудын Биологийн хүрээлэнгүүдийн хастын ажиллагааны хүрээнд эсийн өсгөврийн аргаар тарьц, суулгац бойжуулах ажлыг энэ санхүүжилтийн хүрээнд шийдэж эхлүүлсэн.

“Ногоон хэрэм” хөтөлбөр хэрэгжүүлэх ажлын хүрээнд цаашид тавигдах зорилт үйл ажиллагааны чиглэлээр та бүхэнд танилцуулъя.
НҮБ болон Дэлхийн банк, олон улсын хандивлагч байгууллага, улс орнуудын тусламжийг ашиглан хөрөнгө санхүүгийн асуудлаа шийдвэрлэдэг болохыг “Ногоон хэрэм” мэтийн ижил төсөл хэрэгжүүлсэн олон улсын туршлага харуулж байгаа юм. Ийм ч учраас гадаад улс орнуудад суугаа Монгол Улсын элчин сайдын яамдууд  “Ногоон хэрэм” хөтөлбөрийг сурталчлан хөрөнгө хандив болон ажлын туршлагыг судлан нэвтрүүлэх, байгаль орчны чиглэлээр хэрэгжиж буй олон улсын төслүүдийн үйл ажиллагааг хөтөлбөр хэрэгжүүлэхэд асуудалтай  холбоход анхаарах хэрэгтэй болоод байгааг зориуд дурдаж байна. 

Түүнчлэн улсын төсвийн тодорхой хэсгийг ч хөтөлбөр хэрэгжүүлэхэд хуульчлан тогтоож зарцуулах нь чухал гэсэн саналыг дэвшүүлж байна. Говь цөл, хээрийн бүсийн модлог, сөөглөг, өвслөг ургамал, бүх төрлийн амьтадын бүрдэл, тархац, биомасс, усан хангамж, хөрсний бүтэц, уур амьсгалын зэрэг өргөн хүрээтэй асуудлыг хамарсан экосистемийн иж бүрэн судалгааг явуулж хөтөлбөр хэрэгжүүлэх аж ахуйн арга хэмжээний шинжлэх ухааны үндэслэлийг нарийвчлан боловсруулах шаардлага гарч байна.

”Ногоон хэрэм” байгуулах энэхүү томоохон асуудлыг Монгол орны нийт ард иргэдэд зөв ойлгуулан таниулах, бүх нийтийн үйлс болгож аймаг, сум, баг, албан  байгууллага, Монгол улсад албан хэргээр удаан хугацаагаар оршин суух гадаадын иргэд, хил,   гааль, айл өрх нэг бүрийн өөрийн ногоон төгөлийг байгуулах, хүн бүр мод тарих хөдөлгөөн өрнүүлж, эрдэмтэн судлаачид, мэргэжлийн байгууллага, иргэдийн суурь мэдлэг, туршлагад тулгуурлан хэрэгжүүлэх нь зүйтэй гэж үзэж байна.

“Ногоон хэрэм” хөтөлбөрийг хэрэгжүүлэхдээ зөвхөн мод тарих гэдэг ойлголтоос биш ажлын байр бий болгох, орлого бий болгох, жимс болон эмийн ургамлыг ургуулж ажил хөдөлмөрт хамрагдаагүй хүмүүсийг ажилд хамруулах, нийгмийн томоохон асуудлыг шийдэх компанит ажил буюу Монгол орны нийгмийн томоохон хөтөлбөр болгон дэвшүүлэх нь зүйтэй гэсэн байр суурьтай байгаа юм.

“Ногоон хэрэм” байгуулах нутаг дэвсгэрийг эдийн засгийн чөлөөт бүсийн хэмжээнд авч үзэж  эрх зүйн орчныг ойрын үед бүрдүүлэх нь зүйтэй гэж үзэж байна.

“Ногоон хэрэм” үндэсний хөтөлбөрийн хүрээнд ойжуулалтыг дагнан эрхлэх гадаадын хөрөнгө оруулагчид, аж ахуйн нэгжүүдийн импортоор оруулах тоног төхөөрөмж, багаж хэрэгслийг гааль, нэмэгдсэн өртгийн албан татвараас чөлөөлөх асуудлыг шийдвэрлэх шаардлагатай байна.

“Ногоон хэрэм” хөтөлбөрийн үндсэн, туслах зурвасын бүсэд хамрагдах газар нутгийг тусгай хамгаалалттай нутгийн байгалийн нөөцийн газрын ангилалд хамааруулан хамгаалалтад авах саналыг боловруулан шийдвэрлүүлэх болно.

Улсын хэмжээний ойжуулалт, мод үржүүлгийн ажилд шаардагдах тарьц суулгацыг мод үржүүлгийн үйлдвэрлэлийг өргөтгөх, шинээр зохион байгуулах талаар гадаад, дотоодын хөрөнгө оруулалтыг түшсэн томоохон төслүүдийг яаралтай хэрэгжүүлэх зорилтыг тавьж байна.

УИХ-ын эрхэм гишүүдээ Монгол Улсын Засгийн газраас хэрэгжүүлж байгаа “Ногоон хэрэм” үндэсний хөтөлбөрийг хэрэгжүүлэх талаар богино хугацаанд бид зохион байгуулалтын ажил болон цаашид тавигдсан зорилтын талаар та бүхэнд танилцуулахад ийм байна, мөн энэ танилцуулгатай холбогдуулан та бүхнээс тавих асуултад бид тодорхой хариулах болно. Анхаарал тавьсанд баярлалаа

Д.Лүндээжанцан: - Барсболд сайдад баярлалаа. Өнөөдрийн “Ногоон хэрэм” үндэсний хөтөлбөр ба ойжуулалтын ажлын явц байдлын тухай сэдвээр Байгаль орчны сайд Барсболдын хийж байгаа мэдээлэлд оролцож байгаа хүмүүсийг танилцуулъя. 

Байгаль орчны яамны Төрийн нарийн бичгийн дарга Я.Адъяа, Газар нутгийн удирдлагын газрын дарга А.Намхай, Төрийн захиргаа, удирдлагын газрын дарга А.Болат, Стратеги төлөвлөлт, бодлого зохицуулалтын газрын дарга Н.Оюундарь, Ой, ус, хайгуул судлалын захирал Ж.Бямбажав, Ой бодлого зохицуулалтын хэлтсийн ахлах мэргэжилтэн Д.Тэгшжаргал, Ботаникийн хүрээлэнгийн секторын эрхлэгч Г.Цэдэндаш, мөн хүрээлэнгийн эрдэм шинжилгээний ахлах ажилтан доктор З.Цогт, Онцгой байдлын ерөнхий газрын Мэргэжлийн удирдлагын газрын дарга Д.Батбаатар, Мэргэжлийн хяналтын газрын Байгаль орчны хэлтсийн дарга Я.Ариунзул, Нийслэлийн Засаг даргын Тамгын газрын Хот тохижуулалтын хэлтсийн дарга н.Болд, Нийслэлийн Байгаль орчны газрын дарга Г.Бүдрагчаа, Усны хэрэг эрхлэх газрын ерөнхий инженер н.Батбаатар, мөн газрын дарга н.Чандмань, Газрын харилцаа, геодези, зураг зүйн газрын хэлтсийн дарга Ч.Гомбосүрэн нар оролцож байна. 

Асуулт асуух гишүүд нэрсээ ирүүлсэн байна, Д.Бат-Эрдэнэ гишүүнээр асуултаа тасаллаа, Одбаяр гишүүн асуултаа асууя.

Д.Одбаяр: - Баярлалаа, тэгэхээр Байгаль орчны яам салбараараа нэлээд томхон ажлыг авч санаачилж хэрэгжүүлэх гэж ажлаа эхэлж байгаа юм байна. Ер нь “Ногоон хэрэм” нэрээс нь бодсон ч нэлээд амаргүй том ажил гэдэг нь ойлгомжтой байна, их том ажил болох юм байна  шүү дээ, 400-600 метрийн өргөнтэй зурвасыг Монгол улсын нутаг даяар баруунаас зүүн тийшээ гэдэг чинь нэг л одоогоор санахад аймаар сонсогдож байгаа юм. Тэгэхээр энэ ажлыг зохион байгуулахад хамгийн гол зорилтуудын нэг нь сая анхаарал татаж байгаа юм юу гэвэл ажлын байрыг бий болгох, мэдээж тарьж ургуулахад ажлын байр бий болно, усалгаа арчилгаа хийж хамгаалж ургуулахад ажлын байр бий болно, энэнд хэдий хэмжээний хүн хүч оролцоно гэж бодож байгаа вэ нэгдүгээрт, тооцсон юм байна уу?

Хоёрдугаарт энэ хүмүүсийн цалин, хөдөлмөрийн хөлсийг ямар эх үүсвэрээс шийдэх юм бэ? 

Гуравдугаарт энэ ажлын, эхлэхийн хувьд бид эхэлчихнэ, монгол хүмүүс аливаа юманд дуртай, соргог, эхлээд нэлээд их ханарч автдаг учраас эхлэх байх, энэ маань хэр явцтай ажил байх болоо гэдэгт санаа зовж байна. Гучаад жилийн өмнө биднийг хүүхэд байхад Богд уулын Хүйшийн аманд баахан мод тарьсан, тухайн үеийн залуучуудын байгууллагын хүчээр, одоо болтол энэ мод айхтар сүрхий ой болж чадаагүй байгаа. Их удаан ургаж байгаа. Гэтэл болгох, ургах ёстой газарт нь тарьсан. Тэгэхээр энэ маань элсний нүүдлийг хамгаалах зорилгоор, энэ хэрэм маань амьдрах чадвар нь хэр байх бол доо, энэ тал дээр тооцох юм байна уу?

Дөрөвдүгээрт модны импортын татварыг чөлөөлсөн, мод болон модон бүтээгдэхүүний, энийг Байгаль орчны яам хэрхэн хянаж, энэ хууль батлагдсанаас хойш хичнээн хэмжээний мод гаалиар орж ирэв ээ, энийг тооцож байгаа юм байна уу? Өнөөдрийн байдлаар Монгол улсаас мод гадагшаагаа гарсан хэвээрээ байна, бэлдэц гэдэг нэрээр, гуалин гаргахаа болингуут нимгэн зүсээд панерийн бэлдэц гээд гаргаж байгаа, нимгэн зүсээд хавтгайлах тусам улам ихээр гарч байгаа. Энэ дээр хяналт тавьж байгаа юм байна уу? Гаалийн байгууллагатай хамтарч ажиллаж байгаа юм бага байдаг юм шиг байгаа юм, тэгж сонсогдоод байгаа юм. Нэг “Ы”-гээр эхэлсэн нэртэй хүн байдаг гэсэн. Тэр хүний бичигтэй очоод баахан мод хилээр гараад байдаг гэсэн яриа байх юм, сонин хэвлэл дээр хүртэл тэгж бичээд байх юм. Гаалийн байгууллага нь гаргахгүй байх бодолтой, хуулийнхаа дагуу, тэгэнгүүт Байгаль орчны яамнаас бичиг аваачаад гаргачихаад байдаг ийм яриа яваад байдаг, энэ маань хууль номтойгоо, барьж байгаа бодлоготой хэр нийцэж байгаа юм болоо гэсэн ийм асуулт байна, асуулт асуух хүмүүс олон байгаа учраас ингээд болъё доо, хариултаа авъя, баярлалаа.

Д.Лүндээжанцан: - Одбаяр гишүүний асуултад ажлын хэсгээс хариулъя. Тодорхой товч, асуулт ч тэр, хариулт ч тэр байхыг хүсч байна.

У.Барсболд: - Хүн хүч болон хөрөнгө мөнгөний тооцоо гэсэн урьдчилсан тооцоо гарсан юм байгаа. Тэгэхээр бид нар энэ хөтөлбөрийн нэг онцлог бол өмнөх бидний хэрэгжүүлдэг хөтөлбөр шиг төрөөс бүх юмы нь хариуцаж төр л хүн хүчий нь гаргадаг, төр л мөнгий нь гаргадаг хөтөлбөр бас биш юмаа, энэ хөтөлбөрийг бид нийгмийн шинж чанартай, жимсний ургамал, эмийн ургамал тарина гэж дуугарч байгаа бол тэр төр нэг их тарих гээд байгаа юм биш, би зүгээр эхлэлийг нь манай яам зохион байгуулж сая 13 аймгийн 14 суманд тарилаа.

Одоо энэ хөтөлбөрийг хэрэгжүүлэх ажлыг хувийн хэвшил, гадаад дотоодын хөрөнгө оруулагчдаар хийлгэнэ гэж бид үзэж байгаа. Тэгээд үзэхээр бидний тэр төдий хэмжээний хөрөнгө орно, төдий хэмжээний хүн ажиллуулна гэдэг тооцоо маань ерөнхий тооцоо буюу бас дахиж өөрчлөгдөх тооцоо болоод байгаа юм. Урьдчилсан байдлаар 200 орчим миллиард төгрөгийн санхүүгийн эх үүсвэр хэрэгтэй юмуу гэж, гэхдээ энийг Монгол Улсын Засгийн газар энэ 200-гаас бараг 1 миллиарды нь гаргах болов уу, үгүй болов уу, бараг гаргахгүй байхаа даа. Бид энийг голдуу гадаад, дотоодын шууд хөрөнгө оруулалт буюу өөрөө чацаргана, жимсний ургамал тарих гадаадын компаниуд, дотоодын компаниудад энэ нөхцөлий нь хангаж өгье гэж бид үзэж байгаа. Га га-гаар нь, 5, 10 га-гаар нь, жимсний ургамал, эмийн ургамал, хүнс, хүнсний ногоо тарих ажлыг зохион байгуулахад нь бид дэмжлэг үзүүлнэ.

Yүний хажуугаар төрөөс ганцхан зүйлийн асуудлыг бид гэрээ байгуулах нь, энэ ногоон зурвасынхаа 2 талаар 5-10 метрийн өргөнтэй модон хамгаалалтын зурвас та энэнийхээ хажуугаар хийгээч гэдэг гэрээг бид тухайн хувийн хэвшлийн компанитай хийнэ, ингээд ухаандаа 2 талаараа 5-10 метр ногоон модон зурвасын хүрээнд өөрөө хариуцаж энэ хувийн компани хийнэ, энэний дунд 500 метрийн өргөнтэй, 600 метрийн өргөнтэй талбайд, километр километр үргэлжлэх талбайд өөрийн сонирхсон, ашигтай гэж үзэж байгаа чацаргана, эмийн ургамлын бүх төрөл, чихэр өвс, бусад бүх төрлийн ургамлыг өөрөө тариалах, тэгээд тариалсан тэр бүтээгдэхүүн нь Монгол улсын төр засаг дэмжиж холбогдох татвараас чөлөөлөх, гадагшаа экспортолбол экспортын татвараас чөлөөлөх, НӨТ-ын татвараас чөлөөлөх, орлогын албан татвараас чөлөөлөх, энэ газар нутгийг газрын төлбөрөөс 30 хүртэл хугацаагаар чөлөөлөх асуудлыг л бид шийдэх ёстой, энэ бол бидний шийдэх санхүүгийн эх үүсвэр гэж бид үзэж байгаа.

Цаашдаа хэр явцтай ажил байх болоо гэж, за тэр Богд ууланд мод тарих, Улаанбаатар хотод мод тарих ажлуудыг дандаа төр хийж байсан, олон хүн хийдэг л дээ, төр өөрөө юм хийхээр муу менежер авч явж чаддаггүй гэж, үнэхээр төр муу менежер юм бол хувийн хэвшил сайн менежер юм бол одоо энэ өөрсдөө тарьж байгаа, өөрөө ашгий нь авах, өөрөө дараа нь тэрүүгээрээ амьдрах зүйл дээрээ энэ ажлын байргүй ядуу хүмүүс, энэ орлого багатай хүмүүс, энэ гадаад дотоодын хөрөнгө оруулагчид өөрсдөө арчлах учраас би тэднүүсийн менежментийн талаар хэр явцтай явах бол гэдэг талаар нэг их санаа зовохгүй байгаа. Өөрийнхөө тарьсан чацарганы бутыг, өөрийнхөө тарьсан чацарганы талбайг өөрөө услахгүй, арчлахгүй байж байгаад үхүүлбэл тэр компаний рискийн асуудал, гэхдээ би хувийн компани тэгэхгүй байх гэж бодож байна.

Хамгийн наад захын жишээ ярихад чацарганы маш том 30 орчим га талбайд чацарганы маш том төслийг өнөөдөр Пүрвээ захиралтай Гангаринвест компани Улаанбаатар хотын ойролцоо маш том төгөл байгуулсан байж байгаа, энэ талаар жишээлбэл чацарганы асуудлаар манайхны Авдай гишүүн тайлбарлаж ярих байхаа.

Хүүшийн амийн ойжуулалтын асуудал тиймэрхүү, тэр үеийн менежментээр хийгдсэн учраас одоогийн бидний төлөвлөсөн, хувийн хэвшлийн хөрөнгө оруулалт, гадаадын хөрөнгө оруулалт дээр түшиглэсэн энэ “Ногоон хэрэм” хөтөлбөртэй холбож ойлгож болохгүй болов уу гэж ойлгож байна.

Ыйханбай гэдэг хүний гарын үсэгтэй, манай Ойн бодлогын зохицуулалтын хэлтсийн даргын гарын үсэгтэйгээр мод хилээр гадагшаагаа гарахгүй ээ, Монгол улс хууль гаргаж, Улсын Их Хурал та бүхэн хууль гаргаж 1997 билүү 1998 онд модны экспортын татвар дээр өндөр хувь тогтоосон учраас тэнд Монгол улсын хууль үйлчилж байгаа, яамны хэлтсийн даргын шийдвэрээр гарахгүй, тэнд хуулиар гарах модон дээрээ татвараа төлнө. Монголоос өнөөдөр мод гадагшаа зарах ямарч эдийн засгийн сонирхолгүй байхаар тийм өндөр экспортын татварыг бид тогтоосон учраас монголоос нэг ширхэг мод экспортлох үндэс байхгүй. Тэр мөнгөө төлөөд тийм ашиггүй наймаа хийж байгаа хувийн бизнесмен байвал тэр бол тэр хүний өөрийн хувийн асуудал буюу хувийн риск юм.

Байгаль орчны яамнаас бид энэ чиглэлээр бичиг өгдөггүй, зүгээр харин Байгаль орчны яамнаас бид мод модон материалыг дотоодод нь тээвэрлэх, нүүлгэх дээр гарал үүслийн гэрчилгээг Монгол улс дотор тээвэрлэхэд бид хуулийн дагуу өгдөг, энэ асуудал дээр тодорхой юм байвал бид хариулъя.

Я.Адъяа: - Мод модон материал, тарьц суулгацын гаалийн болон нэмүү өртгийн албан татвараас, экспорт, импортын татвараас чөлөөлсөн хуулийг өнгөрсөн оны сүүл, энэ оны эхээр баталсан, тэгэхээр энэ хуулийг баталснаар бид ОХУ-аас орж ирдэг, импортолж оруулж ирдэг модны хэмжээг нэмэгдэнэ гэж тооцсон. Тэгэхээр өнөөдөр Хятад улс руу тээвэрлэж байгаа энэ үнэ манайд байгаа үнийн зөрүү харьцангуй их байна. Тэгэхээр монголд байгаа өнгөрсөн хавар байсан нэг палкны үнэ 4500 төгрөг байсан, одоо дунджаар 8000 төгрөг болсон байна, гэсэн хэдий ч Хятад улсад 1 куб метр модны үнэ, манайд байгаа үнийн зөрүү 2 зөрүүтэй байгаа учраас манайд бууж байгаа модны хэмжээ харьцангуй бага байна.

Тэгээд аж ахуйн нэгж байгууллагын байгаль орчинд нөлөөлөх байдлын үнэлгээний материалд ирүүлж байгаа мэдээнээс үзэхэд оруулж ирнэ, гэрээ хийсэн энэ хэмжээ нэмэгдэж байна. Бидэнд гаалиар оруулж ирсэн, хэдий хэмжээний мод өмнөх оныхоос нэмэгдэв гэсэн тодорхой тоо баримт алга байна.

Д.Лүндээжанцан: - Раш гишүүн асуултаа асууя.

Р.Раш: - “Ногоон хэрэм” хөтөлбөр ард түмний дэмжлэгийг авч, цаашдаа бүх нийтийн шинж чанартай ийм хөдөлгөөн болно гэдэгт би итгэж байгаа. Гэхдээ ухаан нь юм эхнээсээ эмхтэй, цэгцтэй, бодлого сайтай ингэж явах юм бол нийтийн дэмжлэгийг авах нь дамжиг байхгүй, түүнээс биш дээр үеэсээ л социализмд тийм л байсан, капитализмд ч өнөөдөр тийм л байна. Хавартаа жаал мод энд тэндээс сугалж авчирч хотын гудамжаар тарьдаг, ямаа хүүхэд хоёр, дээр нь эсэн бусын архичид, энээ тэрээ гээд сүйтгэдэг, хойтон хавар нь ахиад тарьдаг, тэгээд ийм үргүй зардал манайд чинь хэдэн арван жилийг дамжиж явж байгаа шүү дээ. Тэгэхээр энэ л юмандаа бид нар сайн сургамж авч явах ийм хэрэгтэй байна л даа.

Нэгдүгээрт асуулт нь Баянхонгор, Өмнөговь, Дундговь, энэ говийн аймгуудын газар нутгаар савлаж, ашигт малтмал хайсан, лицензийг Yйлдвэр, худалдааны яамнаас авсан, газар онгичсон, замбараагүйтсэн, хүн мал 2 унаж үхэх гээд байгаа ийм сэглэсэн газруудыг сэргээж, тэгээд ухаан нь энэ ойжуулалтынхаа бүсэд аль болохоор хамруулах, нэгэнт ухсан газар шүү дээ, энэ юм байж болдог юм болов уу, ер нь энэ чиглэлээр судалгаа юм байна уу, үгүй юу? Ерөөсөө энэ газрын хөрсийг сэргээх, эрүүлжүүлэх чиглэлээр яамнаас юу бодож байна вэ гэсэн асуудал байна.

Цааш нь уг ажил амжилттай болохын тулд зүгээр яахав бид нар дээрээс нь усалдаг, ерөөсөө ховоотой юмуу бетонтой ус аваачаад, үгүй бол шаланкдаж худгийн дэргэд байвал ингэж л хиймэл бороо оруулах чиглэлээр услахыг боддог л доо, зуны энэ юм маань нарыг талласан ийм үед доошоо орохоосоо илүү дээшээ уурших энэ л чиглэл нь давамгайлах гээд байдаг шүү дээ. Тэгэхээр баруун урд чиглэлийн, түрүүн өөрөө мэдээлэлдээ яриад байна лээ, баруун урд чиглэлийн орнууд чинь хөрснөөс нь үр үндсий нь тэжээж усалдаг ийм л зүйл нэлээд байдаг юм шиг байна лээ, би бас энэ төмөр замын дагуу зам дарчих гээд байгаа элсний нүүдэлтэй тэмцэж иймэрхүү юмнуудыг судалж сонирхож байсан, Өвөрмонголын чиглэлээр тэр үндсий нь усалдаг, тэжээдэг ийм систем, ерөөсөө тэгээд ухаан нь өвчтэй хүнд дусал хийж байгаа юм шиг тийм маягаар ургуулбал илүү их үр дүнтэй болдог гэж Хятад тэгж үзэж байгаа юм байна гэж би тэгж ойлгож явдаг юм. Мэргэжлийн хүмүүс та бүхэн надаад эс хэлүүлэх вэ мэдэж байгаа байлгүй, энийг цаашдаа гэж байгаа юм.

“Ногоон хэрэм”-ийг тэр чигт нь ухаан нь дусал шиг ус дусаагаад ингээд сайхан болгоно гэвэл хэцүү л дээ, тэр мэдээж асуудал, туршилтын журмаар бага хэмжээний газрыг сонгож аваад юмуу, иймэрхүү маягаар явах юм бол гадаадаас гар тосох тухай бид яриад байна шүү дээ, энэндээ хамруулах юм бол үр дүнтэй байж магадгүй гэсэн ийм бодолтой байна.

Цааш нь ерөөсөө энийг Хүнс, хөдөө аж ахуйн яамтай хамтарч усжуулах асуудлаа яг энэ “Ногоон хэрэм”-ийн хэрэмжүүлэх энэ бодлого, үйл ажиллагаатайгаа хамтатгамаар байна. Тэгээд ч өнгөрсөн оны төсвөөр ерөөсөө 100 худаг гаргана гээд тэгээд өнгөрсөн, ер нь одоо гарч байгаа юм байгаа юу, үгүй юу мэдэхгүй, олон нийтийн байгууллагын шугамаар ганц нэг зүйл энд тэнд бий байхаа, тэрийг үгүйсгэх арга байхгүй, энэ 2 асуудлыг хамтатгамаар байна.

Ер нь эцсийн эцэст устай байж байж энэ юм чинь ажил болно шүү дээ, түүнээс биш хэдэн мод тарьчихаад сайхан болно гээд суугаад байх юм болбол, ган зуд болж ямаа цөөрсөн юм даа, түүнээс биш зовлонтой шүү дээ, бид нар цөмөөрөө мэдэж байна.

Би төмөр замд байхдаа бодож байсан юм, дээр бас хэлж байсан санагдаж байна, та бүхэнд, ерөөсөө Эрээн бол их сайхан болж байгаа, Эрээний тэр сайхан болж байгаа ногоог Замын-үүдийн салхи очиж талхлаад байгаа шүү дээ, сая нээлттэй бүсийн нээлтийн ажиллагаа бий болсон, тэр өдөр ямар байсныг одоо тэнгэр цаг агаар ямар байсныг манай телевиз, радио үзэгчид цөмөөрөө харсан байх, тун тэвдүүлсэн тийм л юм байгаа, баруун хойд талаасаа салхи тавиад байдаг юм гэж Хятадуудад ойлгуулж, болж өгвөл ухаан нь Эрээний тэр авч байгаа арга хэмжээг Замын-үүдийн баруун хойд талаар болгох юм болбол Замын-үүдийн асуудал ч шийдэгдэнэ, Эрээний тэр ногооруулах, элсний нүүдлээс хамгаалах тэр ажил хамтдаа шийдэгдэнэ гэж ингэж үздэг. Энийг хятадын талтай нэлээд томхон түвшинд ярьж, манайхан очихоороо зэрэг Эрээний удирдлагатай Их Хурлын гишүүн ч хамаагүй давхиж очоод уулздаг шүү дээ, энэ мэт асуудлыг яривал зүгээр юм шиг санагддаг юм.

Цааш нь ер нь энэ төмөр замын дагуу энэ  ногооруулах хөдөлгөөнийг төмөр замын байгууллагатай хамтарч хийвэл дээр санагддаг юм. Та бүхнээс энэ дээр зориуд дэм дэмэндээ дээс эрчиндээ явах юм бол Оросын нутгаар олон зуун километр явахад ямар байдалтай байдгийг цөмөөрөө мэднэ, зам дагуу модтой. Ногоон хэрмийн ажил төмөр замын дагуу байвал илүү үр дүнтэй болов уу гэж санагдаж байгаа юм. Одоо байгаа ойгоо нөхөн сэргээх ажлыг хамтдаа хийхгүй бол тэнд говьд ногоо, цэцэг ургуулна гээд бид нар яриад байдаг, хангайнхаа ойг хөрөөдөөд явах юм бол нэг талдаа гайгүй болж, нөгөө талдаа балраад байвал энэ ажил барагтай үр дүнд хүрэхгүй. Ийм учраас энэ хоёрыг хослуулж явах нь зүйтэй гэж бодож байна.

Д.Лүндээжанцан: - Раш гишүүн 4 минут илүү ярьсан, 8 минут болсон учраас автоматаар унтраалаа. Тэгэхээр тэр Раш гишүүний асуултад ямаа гэж ярилаа, ямаанаас хамгаалсан чинь туулайд идүүлсэн шүү дээ, бас тийм юм байдаг, тэгэхээр ер нь юм гэдэг нарийн байна шүү. Раш гишүүний асуултад ажлын хэсгээс хариулъя.

У.Барсболд: - Маш товчхон асуултуудад хариулъя. Өмнөговь, Дундговь, Баянхонгор аймгийн нутгуудад алтны болон бусад уул уурхайн ашигт малтмалын лиценз өгөх ухалт, малталт маш их явагдаж байгаа, тийм учраас энэ ухалт, малталтын ихэнх нь хайгуулын ажил байгаа, одоо нэг ийм сайхан арга гарсан, олборлолтын лицензтэй ухдаггүй, хайгуулын лиценз аваад ухдаг болсон. Тэгээд бид нар Байгаль орчны яамныхан нэлээд ярьж байгаад олборлолт хийхийн өмнө байгаль орчны нөлөөлөх байдлын үнэлгээ хийлгэдэг байсан бол одоо хайгуулын өмнө үнэлгээ хийлгэх шаардлага гарч байгаа. Хайгуул гэхээр манай мэргэжлийн хүмүүс 2, 3 өрөм тавиад болно гэдэг байсан бол одоо тэр өрмөөр далимдуулаад хэдэн арван машин мод, хэдэн арван машин юм зөөдөг болсон. Тийм учраас бид энэ хайгуулын лицензийн өмнө байгаль орчны нөлөөлөх байдлын үнэлгээ хийлгэх асуудлыг хуулинд боловсруулж оруулж ирнэ, нэгдүгээрт.

Хоёрдугаарт энэ юутай холбоотой вэ гэвэл нөхөн сэргээлт хийлгүүлдэггүй үйл ажиллагаатай холбоотой, сум, орон нутгийн удирдлага төвлөрлийг сааруулах нэрийдлээр бид нар сум, орон нутгийн дансанд нөхөн сэргээлтийн мөнгийг уул уурхайн компанид төвлөрүүлдгээс болж байгаа. Сум, орон нутгийн засаг дарга дээр хөөрхий яаж тохирдог юм, аятайхан тохироод явчихаар нөхөн сэргээлт нь хийгддэггүй, ийм учраас бид Байгаль орчны яам энэ асуудлыг бид 4 жилийн өмнө тавьж байсан.

Монгол улсын хэмжээнд нэгдсэн нэг данс гаргаж тавъя, энд төсвийн данс, тэр лүү бүх компаний нөхөн сэргээлтийн мөнгийг хийлгүүлээд тэгээд орон нутгаар гүйцэтгүүлж байя гэдэг асуудал тавьсан, бид энэ хуулийг яаралтай оруулж ирнэ гэж бодож байгаа.

Ямаатай холбоотой газрын хөрсийг сэргээх, эрүүлжүүлэх тал дээр Байгаль орчны яам 2005 оны сүүл тийшээ 12 сард бид энэ асуудлыг Улсын Их Хуралд оруулж ирнэ, бүх аймаг суманд жил болгон байх ямааны тоо, ямаагаа илүүдүүлбэл сая Лүндээжанцан даргын хэлдгээр ямааныхаа туурайд хийх хамгаалалтын механизмтайгаа бодож тоогоо оруулна. Байх алтны уурхайны тоо, хэрэглэх усны хэмжээ гэх мэтчилэн бид байгалийн нөөцийн ашиглалтыг жил болгон аймаг, сум бүрээр бид ингэж баталж, энэний хэрэгжилтэд хяналт тавихаар болж байгаа.

Байгаль орчны яамны үндсэн үүрэг функц гэж энийг хэрэгжүүлэх цаг нь болсон гэж үзэж байгаа. Худаг гаргах асуудал дээр Хүнс, хөдөө аж ахуйн яамтай хамтарч ажиллахад бэлэн байна, бид энэ чиглэлээр худгийн усжуулалтын хамтарсан төслийг боловсруулна. Одоо хөрсийг нөхөн сэргээх, энэ чиглэлийн хөрөнгө мөнгийг Барилга хот байгуулалтын яам буюу газрын асуудал эрхэлсэн төрийн захиргааны төв байгууллага, төрийн захиргааны байгууллагууд дээр байгаа учраас тэр чиглэлээр тодорхой мэдээлэл өгөх байх, бид уг нь хүн урьсан юмсан, Газрын хэрэг эрхлэх газраас ирсэн байна уу, үгүй юу.

Эрээн хотын чиглэлээр бид үнэхээр тийм л дээ, манай говьд юм ургадаггүй гээд байдаг, тэгээд Эрээн рүү гарахаар ургачихдаг, 1 метрийн цаана ургаад, 1 метрийн наана болохоор элс байгаад байдаг энэ асуудлыг бид нар анхаарч ярих ёстой, бид Дорноговь аймгийн удирдлагатай яриулж энэ чиглэлээр Эрээн хотын удирдлагуудтай зохих уулзалт хийлгүүлье.

Төмөр замын хэрэг эрхлэх газартай Ногоон хэрэмийн хүрээнд хамтарч ажиллах төслийг бид боловсруулж байна, энийг ойрын үед шийдэх болно. Одоо байгаа ойгоо ашиглах чиглэлийн үйл ажиллагаа үргэлжилж байгаа, голдуу аймаг, орон нутгийн санхүүжилт, аймаг, орон нутгийн хөрөнгөөр одоо байгаа ойжуулалтын асуудлаа бид хамгаалах болно.

Д.Лүндээжанцан: - Нямсүрэн гишүүн асуултаа асууя.

Р.Нямсүрэн: - Баярлалаа. “Ногоон хэрэм” хөтөлбөрийг монголын төдийгүй дэлхийн ач холбогдолтой гэдгийг ойлгож хувьдаа дэмжиж байна. Ой модыг устаж байхыг ч харсан, Байгаль орчны яамтайгаа хамтарч нөхөн сэргээх ажлыг орон нутагт хийж байсан, энэнтэйгээ холбогдуулаад зарим цөөн асуулт асууж, саналаа хэлье гэж бодож байна.

Миний ойлгосноор энэ хэрэм маань говь хээрийн заагаар мод байтугай өвс ургахдаа дургүй ийм газраар байгуулагдах юм байна л даа, ийм болохоор энд ихээхэн хэмжээний судалгаа тооцоо, баталгаа урьдчилж хийж байж энэ ажлыг хийх нь зүйтэй болов уу гэсэн ийм бодол байгаа юм. Энд нэгдүгээрт баталгаатай ургах мод ургамлын судалгаа юм хийсэн юм байдаг болов уу, ер нь аль тааралдсанаа тариад байх юмуу? Хамгийн элбэг үрслэг, суулгац нь байж байгаа нарс, шинэс мод энд ургах уу гэсэн нэгдүгээр асуулт байна.

Хоёрдугаар асуулт нь тарьц суулгацаар яаж хангах юм бэ? Одоо Сэлэнгэд 5 сая нарс шинэсийн 2 настай суулгац байна, 100 сая төгрөгийн хөрөнгө гэсэн үг, энэ 2 настай суулгац энэ намар суулгаж дуусахгүй бол энэ цөмөөрөө үргүй зардал болж үхнэ, энийг яая гэж бодож байгаа бол, энэ тухай мэдээлэл байгаа юу?

Гуравдугаарт санхүүгийн эх үүсвэр юмныхаа талаар тооцсон, гадаад дотоодын эх үүсвэрээ олох гэж хөөцөлдөж байгаа ийм юмнууд байгаа юм байна л даа, ер нь өнгөрсөн газрын үед эхлүүлсэн, үр дүнгээ өгч эхэлсэн Мянганы замын ажлын хөрөнгө хүчийг тарамдуулж, эрч хүчийг нь сааруулах ийм юм гарахвий дээ. Бидэнд ер нь шинэ ажил эхлэхээр өмнө хийж бүтээсэн ажлаа орхидог, хүчий нь сулруулдаг ийм юм харагдаад байгаа юм, өмнөх жилүүдэд Сэлэнгэ аймагт гэхэд жилд 2000-2400 га-д ойжуулалт хийж байсан. Yүний 1600-1800 га-г нь улсын төсвөөр хийж байсан, гэтэл энэ жил аймгийн хэмжээгээр 900 орчим га ойжуулалт хийжээ, энэний 220 га-д улсын төсөв хөрөнгө өгсөн байна. 

Ингээд харахаар зэрэг нөхөн сэргээлтийн ажил нийт дүнгээрээ Сэлэнгэд 2.5 дахин буурсан, улсын төсвийн нөхөн сэргээлт 4 дахин буурсан ийм юм харагдаж байна л даа. Энэнтэй холбогдуулаад Сэлэнгэчүүдийн идэвх санаачилга, манай Ойн яам ч энэ дээр санаачилга гаргаж дуудаж, Барсболд сайд өөрөө Сэлэнгэ нутгаар явж энэ мод үржүүлгийн ажилд үрслэг бэлтгэх асар их ажил өрнөсөн юм, энэ ажил маань үргүй, ач холбогдолгүй ажил болж дуусах нь ийм байдлаар шинэ ажлыг хийхдээ хуучин хийж байсан, үр дүнгээ өгч байсан ажлыг орхихгүй байгаасай гэсэн ийм санал хэлж байгаа юм.

“Ногоон хэрэм”-ийн асуудалтай холбогдолгүй, бас нэг зүйлийг дурдахыг хүсч байна. Сэлэнгэ аймаг ой мод бэлтгэлийн мэргэжсэн олон аж ахуйн үлдэгдэл, хувийн жижиг компаниуд байгаа. Бүр ойн гүнд байгаа ойн нөөцийг ашиглах ийм боломжтой Бугантын, Түнхэлийн компаниуд өнгөрсөн оны төгсгөлөөр, 2005 оны мод бэлтгэлийн хэмжээ тогтоож өгөхдөө компаниудад 200 орчим метр куб модны зөвшөөрөл өгсөн, энэнийгээ хийгээд дуусцгаасан даа, бараг, тэгээд одоо баахан ажилгүй хүн, тэр уулын мухар, ойн гүнд, Бугантад, Түнхэлд, ажилгүй болохоор орлогогүй, орлогогүй болохоор амьдрал тасалдах гээд байдаг, ийм улсууд байх юм, энийг ер нь цаашдаа тэр дүрэм, журмы нь нарийвчилж өгөөд ойн  гүнд мэргэжлийнхээ үүднээс бэлтгэлээ хийгээд ойн нөхөн сэргээлт, ойжуулалтаа хийгээд ийм байдлаар хандах талаар Байгаль орчны яам анхаараасай гэсэн хүсэл, санал байгаа юм, баярлалаа.

Д.Лүндээжанцан: - Нямсүрэн гишүүний асуултад ажлын хэсгээс хариулъя.

Г.Цэдэндаш: - /Ботаникийн хүрээлэнгийн секторын эрхлэгч/ Эхний асуултад хариулъя, тэгэхээр бид нар “Ногоон хэрэм”-ийг барьж байгуулахад 3 талын хүчин зүйл байгаа юм, энэний хамгийн гол нэгдүгээр хүчин зүйл бол экологи, биологийн талын хүчин зүйл байгаа юм. Энэ нь юу гэхээр тодорхой ургамал, мод, тодорхой экологи, орчин зүйнхээ нөхцөлд ургадаг. Тэгэхээр бид нар энэ мод ургамлыг сонгохдоо хамгийн нэгдүгээрт өөрийнх нь орчин зүйн энэ асуудал дээр хандаж сонгож авч байгаа. Гэхдээ бид нар энэ бүх “Ногоон хэрэм”-ийн зурвасын дагууд үргэлжээр нь бид нар урьдчилан судалгаа хийгээд дууссан гэж хэлж чадахгүй л дээ.

Ухаан нь манай Ботаникийн хүрээлэн маш олон жил энэ мод ургамлын өөрий нь экологи, биологи, нөөц тархалтын талаар олон жилийн судалгааны материал байдаг, энэндээ үндэслээд эхний жилүүдийн энэ Ногоон хэрэмийн, ухаан нь энэ жилийн 14 газрын юу тарих вэ гэдгийг эхний байдлаар шийдэж өгсөн л дөө. Ингээд эхний байдлаар шийдэж өгөхдөө дараагийн 2 жилд хамтарсан судалгааг Академийн 4 хүрээлэн нийлээд хийе гэсэн юм, цаашдаа энэ 30, 40 жил явах хөтөлбөр учраас эхний 2 жилд тодорхой төслийн хүрээнд энэ судалгааг хийнэ гэсэн бодолтой байгаа. Энэ ч ингээд эхэлнэ дээ. Нарс, шинэсийн тарьц ерөөсөө энэ урагшаа ургахгүй, энэ үнэн. Тэнд өнөөдөр гол төлөв юу ургах вэ гэвэл хамгийн нэгдүгээрт хайлаас сайн ургаж байна. 

Хоёрдугаарт ус ундаргатай газар чацаргана, бургас, тэгээд усандаа нэлээд ойрхон улиас ургаж байгаа юм. Тэгээд өшөө тэр зурвасын завсраар гэж үзвэл элстэй газруудаар нь яахав хүнсний ногооноос гадна хулуугийн төрлийн ургамлууд байна, шийгуа байдаг юмуу, ноднин жишээлбэл Өвөрхангайн саяын Ногоон хэрэм хийсэн газарт шийгуа, төмс тарьж туршсан байгаа, сайхан ургасан байгаа, гэх мэт эхний практикууд дээр түшиглэн цаашдаа явуулах арга хэмжээ нэлээд тодорхой болно. Энд шинжлэх ухааны үндэслэл цааш цаашдаа улам гүнзгийрэх болно. Энэ Ногоон хэрэмийг хийж эхлэх явцад цаашдаа эрдэм шинжилгээний туршилтууд байнга дагалдаж явах ёстой гэж миний талаас үзэж байгаа, энэ бол олзуурхууштай, бид нарт яагаад гэвэл шинжлэх ухааны талд аван тавин ийм сайхан туршилт судалгаанууд хийгээд байх мөнгө тэр бүр олдохгүй байгаа л даа, нэгдүгээр асуултын хувьд болох байх.

У.Барсболд: - Бусад асуудлууд дээр товч хариулъя. “Ногоон хэрэм” хөтөлбөрийг бид 2 хэмжээнд авч үзэж байгаа, 2 бүтэцтэй. Нэгдүгээр асуудал бол аймаг, орон нутаг, сум, баг, засаг дарга нар, аймаг хотууд, өөрсдөө “Ногоон хэрэм” хөтөлбөрийг өөрийн сум газар нутагт өөрсдөө ногоон бут болгож тарих ажлыг бид энэ “Ногоон хэрэм” хөтөлбөрийн нэг хэсэг гэж үзэж байгаа. Сэлэнгэ аймаг өөрсдөө модоо тариад, Төв аймаг өөрсдөө модоо тарина, Төв аймгийн Лүн сум өөртөө модоо тарина, энэ бол “Ногоон хэрэм” хөтөлбөрийн хэрэгжилт, энэ бол орон нутгийн хэмжээний буюу засаг захиргааны байгууллагууд, мод ургадаг газар, хүнтэй газар, арчилдаг газар энэ “Ногоон хэрэм” хөтөлбөр бүх хот суурин газар энэ ногоон төгөлүүд гарна гэдгийг бид ногоон хэрэм хөтөлбөрийн нэг хэсэг гэж үзэж байгаа юм.

Ийм ч учраас бид нар одоо ургасан модоо нөхөн сэргээж арчилна, энэ дээр улсаас зарцуулагдах хөрөнгө маань жаахан багасна, мэдээж “Ногоон хэрэм” рүү зарах учраас энэ улсаас зарах хөрөнгөө жаахан багасгаж байгаа хэдий боловч аймаг, орон нутгийн энэ чиглэлээр хийх үүрэг нь хэвээрээ байгаа.

Хоёрдахь Засгийн газраас анхаарах “Ногоон хэрэм”-ийн асуудал бол говь, тал хээрийн нутгийн дундуур явах энэ ногоон зурвас байгаа, энэ тал хээрийн нутгаар явагдаж, энэ хийх ажилд бид Монгол улсын хэмжээндээ Засгийн газрын зүгээс анхаарч ажиллая гэж, яагаад гэвэл энд эрдэмтдийн хэлдгээр говийн нөхцөлд ургах сайхан, говийн нөхцөлд ургах тохиромжтой, говийн нөхцөлд ургах тэвчээртэй ийм модыг олох ёстой байгаа юм. Тийм учраас энэ маань шинжлэх ухааны хувьд, зорилгын хувьд хатуу зорилго учраас төвлөрсөн Засгийн газраас энэ чиглэл рүү анхаарч ажиллах юм. Түүнээс “Ногоон хэрэм” гэдэг бол ердөө энэ ногоон зурвас биш, энэ ногоон зурвасаас гадна бүх хот суурин газарт бий болгох ногоон төгөл, бүх айлын гэр хашаанд ургах ногоо, энэ юм гэж бид 2 ангилж авч үзэж байгаа шүү.

Сэлэнгэ аймагт 5 сая суулгац байгаа гэдгийг бид ойлгож байгаа, тэгэхээр Монгол Улсын Засгийн газраас 20, 30-аад жил Сэлэнгэд бид санхүүжилт хийж ийм олон тарьц суулгац бий болгож ийм хүчин чадал бий боллоо, одоо Сэлэнгэ аймагт энэ 5 сая тарьц суулгацаа өөрийнхөө аймаг дээр тарихад хангалттай, тэгэхэд ч хүрэхгүй шүү дээ, Сэлэнгэд тарихад ч энэ багадах тарьц, ер нь энэ бол маш бага хэмжээний тарьц. Энийг цаашдаа өшөө Сэлэнгэ аймаг 20 сая, 30 сая тарьц хийх хэрэгтэй, аймаг болгон 30, 30 сая тарьц хийж байж бид нар сая өөрсдөө арай гэж аймгийнхаа хэмжээний ойжуулалтын зардлыг ойжуулалтынхаа программыг хангах байгаа юм. Тийм учраас энэ 5 сая тарьцтай болсон нь сайн байна, одоо энийгээ аймагтаа сайхан мод ургуулахад ашиглах, бусад аймгуудад өгөхөд хэрэглэж болно гэж үзэж байна.

Цаашдаа бид аль болох аймгийн төсвөөс, орон нутгийн төсвөөс ойжуулалтад гаргах зардлыг ихэсгэх тал дээр бид хамтарч ажиллана, ингэхийн тулд уул уурхайн компаниудтай, төсвийн орлого бүрдүүлдэг аж ахуйн нэгжүүдтэй бүгдээрээ ажиллана. Эндээс бид тодорхой хэмжээний санхүүжилтийг мод тарих, байгалийг нөхөн сэргээх, байгаль хамгаалах руу, уул уурхайн компаний нөхөн сэргээлт рүү зарцуулдаг болгоно гэж үзэж байгаа.

Д.Лүндээжанцан: - Отгонбаяр гишүүн асуултаа асууя.

С.Отгонбаяр: - Баярлалаа. Тэгэхээр нэлээд олон асуулт давхардаад байх шиг байна, Байгаль орчны яам үндсэндээ нэлээд санаачилгатай, олон төрлийн ажлуудыг зохион байгуулж, байгаль экологийг тэнцвэржүүлэх арга хэмжээнүүдийг явуулдаг, зүйлүүдийг бид нар урьд өмнө нэлээд сонсож байсан. Тухайлбал цэвэр цэнгэг усны асуудал төсөл хэлбэрээр хэрэгжүүлээд зохион байгуулаад явж байсан зүйл байгаад тодорхой үр дүнгээ өгч байгаа байх гэж найдаж байгаа. Мөн Засгийн газраас болон Байгаль орчны яамнаас “Ногоон хэрэм” үндэсний хөтөлбөрийг боловсруулаад явж байгаа асуудал нь чухал, цагаа олсон ийм асуудал байх гэж ойлгож байгаа. Гэхдээ энэ Монгол орны говь хээрийн бүсийг цөлжилтөөс хамгаалж ойжуулах, “Ногоон хэрэм” босгох, өргөөшөө 600, уртаашаа 1500, 90 орчим га газрыг хамарсан ийм нүсэр том ажлыг хийх юм байна гэж ойлгож байгаа.

Нэгдүгээрт энд санхүүжилтийн ажлыг та төсвөөс тэрбум үгүйтэй гарах асуудлыг ярьж байх шиг байна, төслийг хэрэгжүүлэхэд заавал эдийн засаг, санхүүгийн дэмжлэг байхгүй бол энэ үр дүнгээ өгөх бололцоо байхгүй байдаг, тийм учраас мөнгө босгож энэ төслөө хэрэгжүүлэх асуудал, тодорхой хэмжээгээр босголоо гэж бодоход энэний цаана тариалсан, босгож байгаа ногоон хэрэмийг арчилдаг, хамгаалдаг тийм алба байгууллагууд байх уу, үгүй юу, өнөөдөр бид нар мод тарьдаг, маргааш нь тэрийгээ хардаггүй, хамгаалдаггүй, усалдаггүй, арчилдаггүй учраас устаж сүйдээд байхгүй болдог, хайран хөдөлмөр, хайран хөрөнгө мөнгө урсаад алга болдогтой адилхан, яг нэгэн тийм зүйл гарч ирэх юм биш биз ээ гэсэн тийм болгоомжлол байна, энэ дээр тодорхой хариулт өгнө үү.

Цөлд мод тариад ногоон хэрэм босгох битгий хэл хажуудаа хотын гудамжинд тарьсан модоо хүртэл устгаад, үрэн таран хийгээд үр шимий нь үзэж чаддаггүй ийм ард түмэн чинь тэрийг хэр зэрэг хамгаалаад Байгаль орчны яам өөрийнхөө анхааралд байлгаж чадах юм бэ гэсэн нэг ийм асуулт байна.

Дараагий нэг асуулт нь жимс жимсгэний модыг их хэмжээгээр тариалах гэсэн энэ ногоон хэрэмийн үзэл баримтлал дотор явж байх шиг байна. Тэгэхээр өнөөдөр тэр жимс жимсгэнэ ургадаг бүсчилсэн нутаг дэвсгэр дээгүүр тарих юмуу, эсвэл говь хээрийн бүсүүдэд аваачиж яг энэ ногоон хэрэмтэйгээ уялдуулж тэрний хүрээнд тарих гэж байгаа юмуу, энэнийхээ зааг ялгааг гаргаж өгөөч гэж асуух гээд байна.

Энэ ногоон хэрэмээс гадна, таны илтгэлээс гадна ганц зүйлийг тодруулъя, ой мод маш ихээр сүйдэж байгаа гэдгийг байнга ярьж байгаа. Та бүхэн бас Ерөнхий сайдтай Байгаль орчны сайд яваад хотын ойролцоох газрууд, бусад ой модтой уул модоор явж нөхцөл байдалтай танилцаж байсан гэж мэдээллийн хэрэгслээр гарч байсан юм байна. Тэгэхээр энэ ямархуу үр дүнгээ өгч байгаа вэ, ер нь устгагдахгүй байх бололцоо нөхцөл байгаа юу, үгүй юу? 

Тухайлбал миний тойрогт сонгогдсон тойрог буюу Налайх дүүргийн цаад талын уул үндсэндээ байхгүй болж дуусах гэж байна. Яагаад гэхээр олон арван гар аргаар нүүрс, газрын хэвлий, баялгийг ашигладаг компаниуд байдаг учраас хулгайн мод маш ихээр тээвэрлэдэг, ойг устгадаг, бэхэлгээний мод гэж зориулалтын мод бэлтгэх зөвшөөрлийг Байгаль орчны яаманд удаа дараа өгсөн боловч тэрийгээ гаргаж өгөөгүй, зөвшөөрлий нь өгөлгүй холбогдох харъяа орон нутгийн дэвсгэр нутаг дээр байрладаг аж ахуйн нэгжүүдэд өгөлгүйгээр хаа байсан Сэлэнгэ аймгийн юмуу, Баян-өлгий юмуу, эсвэл Ховд аймгийн чиглэлийн хүмүүс, компаниудад өгсөн байх жишээтэй. Нөгөөдүүл нь тэндээсээ очиж үйлдвэрлэл уурхайн чиглэлтэй бэхэлгээний модыг бэлтгэж өгч чаддаггүй, ингээд байгаль орчин сүйдээд байдаг үнэхээр хурц тулгамдсан асуудлын нэг болж байна. Тийм учраас би өөрийнхөө Улсын Их Хурлын гишүүний хуулиар олгогдсон бүрэн эрхийнхээ дагуу танд асуудал тавиад энэ зүйлийг яаралтай шийдэх бололцоо нөхцөл юу байна вэ? Байгаль орчин, ой мод чинь сүйрээд сүйтгэгдээд нүдэн дээр устгагдаад дууслаа, энийгээ яах гэж байна вэ гэдгийг тавьсан, тийм учраас энэ талын асуудлыг ямархуу хэлбэрээр авч хэлэлцэх гэж байгаа, шийдвэрлэх гэж байгаа вэ гэдгийг товч хариулж өгөхгүй юу гэж хүсч байна, баярлалаа.

Д.Лүндээжанцан: - Отгонбаяр гишүүний асуултад ажлын хэсгээс хариулъя.

У.Барсболд: - Баярлалаа. Энэ арчилгаа, хамгаалалтын талаар асуудал ярилаа, бид нар Байгаль орчны яам 13 аймгийн 14 газар энэ жил гаргаж байгаа Ногоон хэрэм хөтөлбөрийнхөө эхний бүх хүнд харуулах гэсэн эхний энэ туршилтын гэх юмуу, хүн болгонд харагдах энэ зүйлийнхээ арчилгааг бид хариуцаж байгаа, бид энийгээ хариуцна. Ер нь цаашдаа энэ 14 газраа хувийн компаниудад хариуцуулж өгнө, энэ бизнес төрийн бизнес биш хувийн бизнес байх ёстой. Тэгэхээр хувийн бизнесийн компаний захирлыг бид бүгдий нь урьж оруулна, энэ Ногоон хэрэм рүү. Та монгол улсад бизнесийн ашиг олж байгаагийнхаа хувьд Ногоон хэрэмийн нэг хэсэг газар та өөрөө жимс, хүнсний ногоо тарь гэж бүгдэд нь хэлэхээр хуваарь график гаргаад уулзалтыг эхлэх гэж байна. Бид эхний 14 газрыг тарьчихаад, тэрийг харуулж заралчихаад тэгээд нэг нэгээр нь хуваарилж өгөх, хариуцуулах, хувийн компаниудыг оруулах асуудлыг хийнэ гэдгийг энд зориуд хэлье.

Би сая БНАСАУ-д явж байхад арчилгаа гээд бүгд ярьж байна, үнэхээр санаа зовох асуудал л даа, БНАСАУ-д явахад сая машин замын хажуугаар цагаан будааны талбай дээр солонгосын ард түмэн өөрсдөө өдөржин шөнөжин бөгтийгөөд ажиллаж байхыг харлаа, тэгээд би асуусан, энэ цагаан будаа энэ хүний хувийн өмч болох уу, ургасан цагаан будаа нь гэсэн, үгүй үгүй энэ цагаан будаа төрийн цагаан будаа, энэ хүн маш бага цалингаар ингээд ажилтай байгаа нь их юм гэж намайг дагуулж явж байсан сайд хариулж байсан.

Тэгэхээр Ардчилсан Солонгос ард улсаас бүгд нар 1000 орчим ажилчин монголд оруулахад бэлэн гэж хэлж байгаа, Ногоон хэрэм дээр ажиллуулахад. Тэдний тавьж байгаа хүсэлт бол тэнд үнэгүй ажилладаг ард түмэн энд ирээд тарьсан жимснийхээ, чацарганыхаа, шийгуаныхаа 20, 30 хувийг тэр хүний өмч болгож авах бол дээд зэргийн нөхцөл байгаа, тэгэхээр би юу ярих гэж байна гэхээр арчилгаа гэдэг бол хэн арчилж байгаагаас шалтгаалдаг болохоос биш арчилж болдоггүй юм биш. Тэгэхээр хувийн хэвшлийг оруулна, гадаадын хөрөнгө оруулалтыг оруулна гээд байгаагийн цаана би арчилгааны хариуг өгөөд байгаа. Тэр бол хувийн компаний захирлын өөрийнхөө талбайг арчлах асуудлыг би эндээс төр өнөөдөр хариулаад байх шаардлагагүй. 

Хувийн компани өөрөө авлаа, хөрөнгө оруулалтаа хийлээ, гадны ажилчид орж ирлээ, тарилаа, яах юм, тэндээс өөрөө жимснээс чинь өөрөө авч зарах юм чинь арчлалгүй яах юм, тэрнийг бид энд яриад хэрэггүй гэж бодож байна. Тэрнийг Улаанбаатар хотын нисэхийн замын хажууд тарьдаг модтой зүйрлээд хэрэггүй, тэр бол менежмент нь өөр юм. Тийм ч учраас Монгол улсын Засгийн газар 500, 600 метрийн өргөнтэй, 3000 километрийн урттай энэ зурвас дээр бид анхаарч байгаа юм. Бусад Улаанбаатар хотын ойролцоох ногоон төгөлүүдээ хот анхаарна.

Налайхын уурхайн ойролцоох ногоон төгөлүүдээ Налайх анхаарна, Дундговийн ойролцоо, аймгийн төвийн ойролцоох төгөлүүдээ Дундговь аймаг анхаарна, энэ зааг ялгаа нь энэ юм. Бид өөрийнхөө энэ 3000 метр урттай Монгол Улсын Засгийн газраас хариуцсан энэ төгөлөө бид нар гадаадын ажиллах хүч, гадаадын хөрөнгө оруулалт, дотоодын хөрөнгө оруулалт, дотоодын ажилгүй иргэд, амьдралын орлого багатай иргэдэд зориулж хуваарилж, хүнсний ногоо, дахиад хэлье, тэнд мод тарих тухай яриагүй, би мод гэдэг асуудлыг ярихгүй байгаа шүү, Ногоон хэрэм дээр, хүнсний ногоо, эмийн ургамлыг өөрсдөөр нь тариулна. Харин тарьсан хүнээс, тарьсан компаниас 5, 5 метрийн өргөнтэй модон зурвас хийж өгөөч гэдгийг бид гэрээгээр нөхцөл болгож өгнө, тэгээд л болоо.

Тэгэхээр энэ бол экологийн программ гэдгээсээ илүү энэ бол асар том эдийн засаг, нийгмийн программ юм гэдгийг та бүхэн ингэж ойлгоосой гэж хүсч байгаа юм.

Бэхэлгээний модны хуваарилалтыг бид ирэх жилээс гишүүн анхаарч, Налайхын компаниудад өгүүлэх тал дээр бид анхааръя, энд тендер маягийн юм зарлаад байгаа, манай Сангийн яам маань шахаад, модон дээр тендер зарла гээд, тэгээд би болдоггүй юм, энэ чинь бэхэлгээний, жишээлбэл Налайхыг авч ярьсан, Налайхын бэхэлгээний модны юмыг Налайх хийх ёстой, төмөр замын суурь модны модыг Төмөр замын хэрэг эрхлэх газар хийдэг юм гэсэн, юу яриад байгаа юм, тендерд гээд ингээд Санхүү, эдийн засгийн яам маань шахаад манай хуваарийг батлахгүй байж байгаад бид тендердсэн. Нэгэнт тендерлэхээр хаанаас ч хамаагүй, таны модыг Баян-өлгийгөөс бэлтгэж магадгүй, таны модыг хотоос бэлтгэж магадгүй, Сэлэнгээс бэлтгэж магадгүй болж байгаа, тендер бол тендер. Тэгэхээр бид үнэхээр ийм хүнд байдалд байгаа учраас бид бүгдээрээ яръя, Сангийн яамтайгаа яръя, болж өгвөл тендердэхгүй системд орвол Налайхынхаа модыг Налайх нь, Сэлэнгийнхээ модыг Сэлэнгэ нь бэлтгэвэл зүгээр юм гэж бид ингэж бодож байна. Бид энийг цаашдаа анхааръя.

Ер нь энэ ой сүйрээд байгаа тал дээр Байгаль орчны сайдын хувьд би онцгой анхаарч байгаа, та бүхэн мэдэж байгаа байх, өнгөрсөн өвөл бараг өөрөө машин мод хурааж сонин хэвлэлээр бужигнасан даа, сайн муугаар их ярьж байгаа, Мэргэжлийн хяналтын газартайгаа зөрчилдсөн, одоо бид нар хамтарч ажиллаж байна, маш их гар нийлж. Байгаль орчны яамны харъяанд мод модон материалын хяналт зохицуулалтын албыг байгуулснаас хойш ер нь хот руу орж ирдэг модны цуваа үндсэндээ хумигдсан. Цагдаа нэг хянаж байгаа, дараа нь байгаль орчны байцаагчид, манай Мэргэжлийн хяналтын ерөнхий газар хянаж байгаа, дараа нь нэвтрээд гараад ирсэн моды нь Байгаль орчны яамны мод модон материалын бүртгэлийн цэгийнхэн шууд хурааж авч байгаа. 

Энэ оны эхний байдлаар бид 19 сая төгрөгийн мод, модон материал хураагаад 151 тээврийн хэрэгслийг зөвхөн манай яам журамлаад байгаа, тийм учраас 151 тээврийн хэрэгсэл журамлуулсан, 18, 19 сая төгрөгийн мод хураагдсан энэ зүйл бол давхар давхар хяналт явагдаж байгаа, технологийн хяналт. Ийм учраас би юу хэлэх гэж байна гэвэл Улаанбаатар хот гол хулгайн модны зах зээл нь. Хулгайн модны зах зээлийг бид яг хүзүүн дээрээс нь хот руу орж ирдэг дээр нь барьж байгаа учраас одоо орж ирэх эдийн засгийн сонирхол болон хууль зүйн ямар нэгэн хүчтэй сонирхол байхгүй болсон. Ер нь яг ний нуугүй хэлэхэд хулгайн мод үндсэндээ тасарч байгаа, ганц нэг явж байгаа, гэхдээ том модоо үндсэн урсгал тасарсан гэдгийг энд зориуд хэлэх гэсэн юм. Энэ бас магадгүй Засгийн газрын гишүүн, сайд оролцож хулгайтай тэмцсэний дүнд зогсоосон бараг анхны үр дүн байх гэж бодож байна. Цаашдаа бид 2 жил дараалан энэ хатуу хяналтыг үргэлжлүүлэхэд хулгайн мод яг зогсоно гэдгийг баттай хэлж чадаж байна.

Д.Лүндээжанцан: - Мөнхтуяа гишүүн асуултаа асууя.

Б.Мөнхтуяа: - Баярлалаа, ихэнх асуултууд асуугдлаа. Ногоон хэрэм гэж маш том хөтөлбөр хэрэгжих гэж байгаа юм байна, тэгээд Ногоон хөтөлбөрийн зорилго болохоор говь, хээрийн бүсийг цөлжилтөөс хамгаалах гэж байна. Говь хээрийн бүсээс гадна хангайн бүс маань ч гэсэн одоо цөлжилтөд ороход ойрхон болсон гэдгийг та бүхэн өөрсдөө мэдэж байгаа. Энэ цөлжилт бол байгалийн өөрийнх нь өөрчлөлт, хувиралтаас гадна хүмүүс бидний шууд нөлөөллөөр үүсч байна гэдгийг сайд хэлж байна л даа. Тэгээд энэ дээр түрүүн ярьсан зүйлийг би бас давтаж хэлэх гээд байна.

Алт олборлогч компаниуд, эд нар газар орон нутгийг ашиглачихаад буцаагаад яагаад нөхөн сэргээлт хийж болохгүй байна вэ, эд нарт хөрөнгө мөнгөний бэрхшээл байхгүй байх учиртай, хууль эрх зүйн орчин нь байж байна, яагаад энийг сэргээхэд, нөхөн сэргээлт хийхэд ямар бэрхшээл тулгараад энэ ажил хийгдэхгүй байна вэ, хийгдэхгүй байгаа нь бидний нүдэн дээр ил байгаа, энд тэндгүй овоолсон шороо, ухсан нүх. Саяхан 3, 4 хоногийн өмнө Архангай аймгийн Цэнхэр суманд Нарийн хамар гэдэг газар орон нутгийн иргэд газар орноо хамгаалж алтны нэг компани тэндэх алтыг ухахын төлөө жижигхэн, нэлээд тулааны хэмжээний юм болсон гэдгийг сонин хэвлэлээр хэлж байна. Тэнд байсан хүмүүс биеэрээ ирээд хэлж байна, тэнд очоод үнэхээр хууль гэдэг юм хэрэгжихгүй байна, хүчирхийлэл тэнд явагдаж байна. Тэр алтны компаний бие хамгаалагчид, хамгааллын ангийнхан очоод нутгийн иргэдийн амыг ангайлгаж байгаад ам руу нь гааз шүршиж байна гэж байна, ийм хууль эрх зүйн орчин монголд байна. 

Ямар нөхцөл нь бүрдэхгүй болоод энэ байгаль орчны нөхөн сэргээх үйл ажиллагаа явагдахгүй байна, энэнээс чинь болоод цөлжилт гэдгий нэг нөхцөл нь бүрдээд байна, нэгдүгээрт. Энэ нутгийн иргэд яагаад тулалдаад байна гэхээр түрүүчийн Орхон гол нь ширгэчихсэн, тэгээд энэ компани ороод ажиллавал ахиад нэг гол нь ширгэх гээд байгаа, энэ орон нутагт амьдарч байгаа иргэдийн амьжиргааны гол эх үүсвэр болсон мал аж ахуй нь тэндээс усалдаг юм байна, хүн ард нь тэндээс амьдардаг, гол нь ширгэх гээд ийм учраас тэр нутгийн иргэд тэмцэл гаргаад байна, гэтэл нөгөөх алтны компаниуд хүч түрэмгийлээд хууль тэнд хэрэгжихгүй хэцүү байдал үүсчихээд байна, нэгдүгээрт.

Хоёрдугаарт болохоор бас би мэдээллийн хэрэгслээс харсан юм байна, хэдхэн хоногийн өмнө, мод гадагшаа гарахаа больсон, зогссон байгаа гэж байна. Гэвч Сэлэнгэ аймагт савхны үйлдвэр гээд үйлдвэр байж байдаг, хичнээн, арван тонноор нь савх үйлдвэрлээд экспортод гаргадаг гэж байна, шүдний чигчлүүрийн үйлдвэр гэх шиг, тэд нарыг ямар модноос ашигладаг гэхээр түймэрт өртсөн, шатсан ойн хаягдал модоор хийдэг гэсэн хуулийн цоорхой байх шиг байна, тэр шатсан ойг бэлтгэхэд амархан гэж байна, нутгийн иргэдэд 100, 200 мянган төгрөг өгөөд ойг шатаалгаад дараа нь тэр модоо ашигладаг гэсэн ийм мэдээлэл байна, сайдаа. Тэгэхээр энэ хууль эрх зүйн орчин чинь байх ёстой юмуу, үгүй юмуу? Шатсан ойн модыг хэрэглэх гэдэг энэ хууль байх ёстой юмуу, энэ дээрээ эргэж харвал яасан юм бэ гэсэн санаа байна.

Байгаль орчны яаманд нэлээд олон төслүүд хэрэгждэг гэсэн, хэдий хэмжээний хөрөнгийн хичнээн төсөл танай яаманд хэрэгжиж байна вэ?

Д.Лүндээжанцан: - Мөнхтуяа гишүүний асуултад хариулъя.

У.Барсболд: - Баярлалаа, хангайн бүс цөлжиж байгаа асуудлаар бид ярьж байгаа, тийм учраас Засгийн газар хөрөнгө мөнгөний бололцооноос шалтгаалж хангайн бүсийн цөлжилтөөс илүү элсний нүүдлээ зогсооход анхаарах ёстой байгаа. Бид энийг нэг маягийн тэмцэл, дайн маягаар үзэж олон улсын хурал дээр ярьдаг л даа, энэ элсний нүүдлийг зогсоохыг. Дайнд орж байгаа хүн хамгийн гол хүчий нь цохих ёстой гэж, тэгээд элсний нүүдэл бол цөлжилтийн хамгийн гол хүч, хамгийн гол юм тэнд явж байгаа. Ерөнхийдөө уур амьсгал хуурайшиж байгаа, голын ус ширгэж байгаа хоёрдахь энэ факторыг орон нутгийн засаг захиргаа, аймгууд маань өөрсдөө тэмцэх ёстой юм гэж бид ингэж тооцоолсон юм.

Тийм учраас яг тал хээрийн бүсэд элсний нүүдэл болж байгаа тэр бүсүүд дээр энэ ногоон зурвасыг байгуулж байж ингэж байж энэ элсний нүүдлийг зогсоолгох энэ арга хэмжээг авах нь ач холбогдолтой гэж тооцоолсон юм. Хангайн бүсийн цөлжилтөд өртөж байгаа аймгууд дээр мөн цаашдаа ажиллах болно, энэ чиглэлээр хийгдэх ёстой гэж.

Алт олборлолтод гарч байгаа гол зөрчил бол би түрүүн хэлсэн хууль нь ийм цоорхойтой хууль гаргасан юм, юу гэвэл ерөөсөө олон улсын практик дээр манайх олон улсын практикаар явж байгаа, тусгай данс руу тухайн сумын нутаг дээр байгаа алт олборлогчид нөхөн сэргээлтийн мөнгөө хийдэг юм, сумын Засаг даргын дэргэдэх данс руу, тэгэхээр бид юу гэж хэлсэн бэ гэвэл хууль батлагдахад сум руу хийж байгаа чинь но-тойдоо, сумын Засаг даргатай тохирно гэдэг чинь но-той, тэрний оронд Улаанбаатар дахь данс руу хийгээд тэрийгээ сонин дээр тавиад байх хэрэгтэй, тэр компани тэдийг хийлээ гэсэн чинь төвлөрлийг сааруулж байна, манайх холбооны маягийн улс, сумын Засаг даргын эрх мэдлийг өргөтгөх ёстой гэж ярьсаар байгаад сумын дансанд мөнгө хийлгэсний гай энэ, тийм учраас одоо сумын дансанд мөнгө хийнэ гэдэг чинь дансанд мөнгөө хийчихээд тэгээд тухайн компани буцааж авч нөхөн сэргээлт хийнэ гэдэг нь худлаа байхгүй юу. Юу гэж тэр сумын Засаг дарга руу өгчихөөд тэгээд тэр мөнгөө буцааж аваад, өөрөө хийгээд, энэ үлгэр, тэр бол сумын засаг даргатай тохирох тохироо ч амархан шүү дээ, хөөрхий сумын эмнэлэгт юмуу өөрт нь нэг сайхан 69 өгчихөд л 200 сая төгрөгийн санхүүжилт юмуу, миллиард төгрөгийн санхүүжилт хийх ёстой компани тэгээд гараад явж байгаа. Ийм учраас энэ хуулийг бид өөрчлөх ёстой, энэ бол Улсын Их Хурал дээр яригдах ёстой зүйл байгаа юм. Бид энийг Улаанбаатарт төвлөрүүлж нэг дансанд хийгээд дансаараа зарлачих хэрэгтэй, сар болгон, энэ сард тэр компани, 10 компаниас ийм мөнгө орж ирлээ, бусад яачихав гээд, тэгээд улс орон даяар хэлэлцүүлэг яриулаад, сумынханд нь хэлүүлээд, ингээд явбал ил тод байдал, энэ бол их чухал гэж бодож байгаа юм. Бид ийм хуулийг оруулж ирнэ.

Савхны үйлдвэр бол, гол нь савхны үйлдвэрийн мод үйлдвэрлэлийн хэрэгцээний модны хуваариар хийж байгаа юм, тэр ойн шатсан модоор энийг шийдэггүй, технологи нь таардаггүй гэж байгаа, шатчихаар хатчихдаг, тэгэхээр үйлдвэрлэлийн хэрэгцээний мод жил болгон Монгол улсад 39.9 мянган шоометр модыг үйлдвэрлэлийн хэрэгцээнд баталдаг юм. Энийг батлахдаа тухайн компаний мэргэжлийн байдал, нөхөн сэргээлт хийж мод тарьдаг зэргийг харгалздаг. Нөгөө талаас хаанаас авах вэ гэдгийг харгалзан 39.9 болгож байгаа.

Ер нь 5, 6 жилийн өмнө 250-500 метр шоо модыг үйлдвэрлэлийн хэрэгцээнд хэрэглэж байсныг бид ингэж бууруулчихаад байгаа нь энэ. Цаашдаа энэ 39.9 шоометр мод буурна, гэсэн хэдий боловч та ажиглаж байгаа байх, манай зарим Улсын Их Хурлын гишүүн маань үйлдвэрлэлийн хэрэгцээний мод бага байна, амьдрал тасрах нь, ингээд мэргэжсэн хүмүүс ажилгүй байгаад байна гээд сая зовлон ярьж байна, тэгэхээр энэ бас наанатай, цаанатай асуудал. Ой бүхий ойд амьдарч байгаа, ойн бүсэд амьдарч байгаа манай иргэдийн хувьд модоо бэлтгэж амьдрах гэсэн ийм хүчтэй, шахалт дарамт хүсэл их байдаг. Энэнтэй энэ модны хэрэгцээ, энэ хоёр байнга зөрчилдөж байдаг юм.

Цаашдаа бид шатсан ойг ашиглахгүй байх ёстой, бид ашиглахгүй байгаа, гэхдээ шатсан ойг бид тэр жилд нь ашигладаггүй. Шатсан ойг 3-5 жилийн дараа ашиглаж байгаа, тийм учраас мод шатаасан хүний сонирхол 3-5 жилийн дотор буураад өөр тийшээ явна гэдэг тооцоогоор ийм хууль эрх зүйн зохицуулалт гарч байгаа. Ер нь шатсан ойг бүр ашиглахгүй байна гэвэл шатсан ой маань, шатсан ойг цэвэрлэх ёстой юм. Тэгэхгүй бол шатсан ой дээр 1 жилийн дараа ойн хортон үүсдэг, ялзрал явагдаад, тэнд их хэмжээний бодис, химийн бодис үүсээд ойн хортон үүсдэг учраас энэ шатсан ойг цэвэрлэх ёстой юм. Эрүүл ойгоос нь, тэгж байж өвчилсөн хэсгий нь эрүүл хэсгээс салгадаг шиг ийм технологийн үйл явцыг явуулдаг учраас энийг цэвэрлэх ёстой юм. Бид цааш цаашдаа энэ асуудлууд дээр анхааръя.

Н.Оюундарь: - Нийтдээ Байгаль орчны яаманд томоохон төслүүдээс нэрлэе, жишээлбэл Даян дэлхийн байгаль хамгаалах сангаас Алтайн Саяны төсөл гээд 2.5 сая долларын санхүүжилттэй Засгийн газрын нэмэлт санхүүжилт гээд нийтдээ 5 сая долларын төсөл хэрэгжиж байгаа. Их говийн тусгай хамгаалалттай газарт бас Даян дэлхийн байгаль хамгаалах сангийн 500 мянган долларын санхүүжилттэй төсөл хэрэгжиж байгаа. ХБНГУ-ын санхүүжилттэй Байгаль хамгааллын төсөл 1993-2008 он хүртэл 13 дойч маркийн санхүүжилттэй төсөл хэрэгжинэ. Хангайн бүсийн экосистемийг шинээ эхэлж хэрэгжиж байгаа, Дэлхийн банкны байгаль орчны чадавхийг сайжруулах гээд 200 мянган долларын санхүүжилттэй, Улаанбаатар хотын нийтийн аж ахуйг сайжруулах 1 сая долларын санхүүжилттэй, Ойн судалгааны 700 мянган долларын санхүүжилттэй ийм томоохон төслүүд байгаа.

Түүнээс гадна жижиг төслүүд, Замын-үүдийг ойжуулах, цөлжилттэй тэмцэх гээд 15 мянган доллар хүртэл санхүүжилттэй жижиг төслүүд ганц нэг хэрэгждэг. Ер нь байгаль орчны чиглэлээр нэлээд хэдэн төслүүд хэрэгждэг боловч заавал ч үгүй Байгаль орчны яамаар дамжиж хэрэгжихгүй, бас давхар Улсын мэргэжлийн хяналтын албаар, жишээлбэл Гетасайтын төсөл хэрэгжих жишээтэй. Улаанбаатар хотын байгаль орчныг хамгаалах гээд Дэлхийн банкны 2 төсөл хэрэгжих жишээтэй, иймэрхүү байдлаар төслүүд хэрэгжиж явдаг юм.

У.Барсболд: - Би энэ дээр нэг тайлбар хэлэхэд Германы 13 сая дойч маркийн төсөл гэж байна, тэр бол Байгаль орчны яамны нэг ч үйл ажиллагааг явуулдаггүй төсөл, Байгаль орчны яамны нэг ч хийе гэсэн юмыг хийдэггүй. Германы төсөл хэрэгжүүлдэг компани өөрийнхөө санхүүжилтийг өөрийнхөө герман хүнд өгөөд тэр герман хүн нь монголоор хэсч явж байгаад зарим хүмүүстэй уулзаад ийм юм хийх ёстой юм байна гээд тэрийгээ хийдэг, тэр нь манай Засгийн газартай, манай яамтай ямарч хамаагүй, тэгээд бид энэ төслийг зогсооё гээд Засгийн газрын хуралдаан дээр яриад дийлээгүй. Яагаад гэвэл 2 улсын асуудал болно.

20 сая долларын Алтай Саяны төсөл дөнгөж эхэлж байна. НYБ бас яг ийм журмаар явуулдаг, ерөөсөө ингээд өөрсдөө хэрэгжүүлдэг, өөрсдөө нэг зөвлөх томилчихдог, НYБ, тэгээд бараг Засгийн газрын эсрэг, Засгийн газрын байгуулах гэж байгаа цахилгаан станцын эсрэг хурал хийгээд явж байдаг. Тэгээд яаж байгаа юм гэхээр өө бид ардчилж байгаа юм, төслийг ингэж ардчилдаг гээд ийм юм яриад явж байдаг. Ерөөсөө энэ төсөл дээр би ний нуугүй ярихад энэ гадаадын хөрөнгө оруулагч, доноруудын зарим нэг тусламжийн төслийг зогсоох, үр дүнг нь сайжруулах талаар би удаа дараа, 3, 4 жилийн турш би энэ дээр мэдэгдэл хийж тэмцдэг, тэгэхээр их дургүйцдэг, төсөл дээр ажиллаж байгаа олон хүн нийлж дайрдаг, над руу. Барсболд сайд төслийг зогсооно гэлээ, төслийн онцлогийг мэдэхгүй байна гэж. Монгол оронд хэрэггүй, монголын төслүүд их байгаа, энийг бид зогсоох ёстой.

Б.Мөнхтуяа: - Би Барсболд сайдтай санал нэгтэй байна, би ер нь Чуулган болгон дээр хөрөнгө мөнгөний асуудалтай холбоотой зүйл дээр төслүүдийг байнга асуудаг, хэдий хэмжээний төсөл Монгол улсад хэрэгжиж байна, Монгол улсын нэрээр орж ирсэн төсөл, энэний дараа төсөл чинь зарим нь буцааж төлөгдөх хөнгөлөлттэй зээл гэх мэтчилэнгийн хөрөнгө мөнгөний асуудал нь янз янзаар орж ирдэг, Монгол улс өнөөдөр 3.3 тэрбум төгрөгийн өр зээлтэй байгаа, энэ бол Монгол улсын сэрэмжлэх хэмжээнд хүрсэн ийм тоо хэмжээнд хүрчихээд байгаа. Гэтэл Монгол улсын нэрээр төсөл хэрэгжүүлэх нэртэй орж ирчихээд монголын холбогдох яамтай нь харьцдаггүй ямар төсөл байдаг юм. Монгол улсад орж ирэхдээ байгаль орчны төсөл гэж орж ирээд Байгаль орчны яамтай харьцдаггүй бол Монгол улсын хэнтэй харьцаад орж ирсэн байдаг юм.

Энэ дээр хэлэхэд Их Хурлын дэд даргаа энэ дээр санаа тавьж Их Хурлаас тодорхой ажлын хэсэг гаргадаг юмуу, яадаг юм, Монгол улсын хэмжээнд хэдий хэмжээний, хичнээн төсөл хэрэгжиж байгаа юм, хэдий хэмжээний хөрөнгө зарцуулагдаж байгаа юм, энэ хэний мэдэлд явагдаж байгаа, энэ үл мэдэгдэх байгаа байхгүй юу. Ганцхан Байгаль орчны яамны хэмжээнд биш, ийм учраас энэ дээр Их Хурлаас ажлын хэсэг гаргадаг юмуу, яадаг юм, энэ дээр хяналт тавьж, мэдээллийг Их Хурал, Засгийн газарт өгөх шаардлагатай гэж бодож байна.

Д.Лүндээжанцан: - Жаргал гишүүн асуултаа асууя.

Ц.Жаргал: - Баярлалаа, түрүү түрүүчийн манай гишүүд олон асуулт асуулаа, асуудал давхардсан байна, би 2 асуулт асууя. Баянхонгор аймгийн Бөмбөгөр сумын нутагт байгаа Байдрагийн гол сав газарт алтны нэлээд олон компаниуд алт олборлож байгаа, үүнээс үндэслээд малчид маш их гомдол ирж байна. Нэгдүгээрт малын бэлчээргүй боллоо, хоёрдугаарт тэнд амьдарч байгаа ард иргэд маань нутаг дэвсгэргүй боллоо гэсэн гомдлыг тавьж байгаа, энэ талаар манай Байгаль орчны яам болон орон нутгийн байгаль орчны хамгааллын алба хийж байгаа ажил байна уу?

Хоёрдугаарт сүүлийн үед алтны хүдрийг химийн маш хортой бодис, циани, натри болон мөнгөн усаар алтыг олборлож байна, энэ тал дээр Байгаль орчны яам ямархуу хяналт тавьж байна вэ? Ялангуяа Баянхонгор аймгийн Шинэжинстийн нутагт ард иргэд хувиараа мөнгөн усаар алтны хүдрийг боловсруулж байна, энэ тал дээр Байгаль орчны яам, орон нутгийн байгаль орчны албад ямархуу хяналт тавьж байна вэ? Энэ талаар асууя.

Д.Лүндээжанцан: - Жаргал гишүүний асуултад хариулъя. Ер нь өнөөдөр “Ногоон хэрэм” ярьж байгаа шүү дээ, тэгээд байгаль орчны тухай ярих юм бол барагдахгүй сэдэв л дээ.

У.Барсболд: - Нэгдүгээр асуултад хариулъя. Баянхонгор аймгийн Бөмбөгөрийн Байдрагийн сав газарт ингэж их алт ухаж байгаа бол их муу асуудал аа, бид холбогдох газарт уламжилъя. Холбогдох газар гэдэг нь Yйлдвэр худалдааны яам, лиценз өгч байгаа газар уламжилъя. Ер нь Улсын Их Хурал бол, манай Байгаль орчны яам уламжлаад зогсоно шүү дээ, өөр яах вэ дээ, хуулийн дагуу лицензээ авсан газар алтаа ухаж байхад манайх яаж ч чадахгүй. Алтаа ухаад эхэлснээс эхлээд 1, 2 жилийн дараа нөхөн сэргээлтийг бид шалгана, нөхөн сэргээлтийг хийж байна уу, үгүй юу гэдгийг, ийм учраас бид Yйлдвэр худалдааны яаманд уламжилъя, таны асуудлыг.

Мөнгөн усаар олборлож байгаа энэ бол үнэхээр бидний шийдэх ёстой асуудал, Байгаль орчны яам хортой химийн бодисоор олборлож байгаа асуудалд хяналт тавьдаг. Сүүлийн жилүүдэд ер нь төр засаг хувиараа алт олборлож байгаа хүмүүсийн асуудлыг дураараа тавьж байгаа асуудал энэ рүү хүргэж байгаа. Одоо энэ хортой бодисоор олборлож байна, цаашдаа юу ч хийж болно шүү дээ, энэ хувиараа алт олборлож байгаа нь. Энэ дээр бодлого гаргахгүй хаяснаас энэ асуудлыг дэндүү нийгэмчилж дэндүү ингэх ёстой юм шиг, хүн болгон дуртай газраа очиж ухах ёстой юм шиг ойлгож байгаагаас энэ байдал үүсч байгаа. Одоо аягүй бол бид нар очоод шалгахаар баригдахгүй шүү дээ, энэ чинь, энэ эзэн чинь алт ухаад үйлдвэрлэл шиг нэг газар байх биш, манайхны хяналтын бригад очихоор зугтаагаад яваад өгнө. Тэгэхээр ер нь хувиараа алт олборлодог иргэдийн асуудлуудыг төр засаг нэлээд нухацтай авч үзэж, хууль тогтоомжийнхоо хүрээнд иж бүрэн шийдэхгүй бол энэ мөнгөн ус хэрэглэж байгаа бол зөвхөн нэг сөрөг тал нь гэдгийг зориуд хэлэх гэсэн юм. Бид энэний дагуу холбогдох шалгалтын бригад явуулж арга хэмжээ авъя.

Д.Лүндээжанцан: - Эрдэнэбүрэн гишүүн асуултаа асууя.

Р.Эрдэнэбүрэн: - Баярлалаа, би цөөхөн юм асуух гэсэн юм. Санал гэдэг юмуу, “Ногоон хэрэм” хөтөлбөрийг их дэмжиж байгаа юм. Хүмүүс бас янз бүрээр ярьж байна, болно, бүтэхгүй гээд. Тэгэхээр энэ бүхэнд автагдалгүйгээр улам эрч хүчтэй явах хэрэгтэй байх, бас явж ч байгаа гэж бодож байгаа. Ер нь харьцангуйгаар сурталчилгаа сайн явагдаж байна. Дээр нь манайхан мод тарих сонирхол их бий болсон, хүмүүст. Мод тарихын ач тусыг нэлээд сайн мэддэг болсон байна. Энэ бол та бүхний явуулж байгаа үйл ажиллагааны үр дүн байхаа гэж бодож байна. Одоо ганц миний бодлоор дутагдаад байгаа юм юу байна гэхээр тарьцыг, модыг үржүүлгийн газрууд, паркууд байхгүй байна гэж бодоод байгаа юм.

Юу гэвэл одоо жишээлбэл 5 дахь өдөр хүмүүс нийлээд маргааш хагас сайнд мод таръя гэхэд хаанаас авах вэ гэдэг нь тодорхой байдаг, хаана очоод тарих вэ гэдэг нь бэлэн байж байдаг тийм байдал руу шилжих хэрэгтэй байх шиг байгаа юм. Өөрөөр хэлбэл юу гэдэг юм Нарантуул зах шиг зөвхөн ийм том төв байгуулагдах боломж бий юу, энэ талаар ямар ажил хийж байгаа вэ? Яагаад гэхээр одоо хүмүүс мод таръя гэхэд тарьцыг нэгдүгээрт хаанаас авах вэ гэдгийг шийдэж чадахгүй байна. Хоёрдугаарт хаана тарих вэ гэдгийг маш богино хугацаанд шийддэг тийм гарц, тийм боломж их муу байгаа. Албан байгууллагаараа бүр сарын өмнөөс ярьж тэгж байж явж байгаа болохоос, тийм учраас тийм төвүүдтэй, тэнд нь яаж тарих вэ гэдгийг зааж байдаг хүмүүстэй, дээр нь хаана хаана тарих боломжтой байна гэдгийг заагаад өгчихдөг, зураг схемтэй тийм байж байвал илүү өргөн мод тарих үйл ажиллагаа явах юм болов уу, боломж нь илүү нээгдэх юм болов уу? Энэ талаас нь ямар ажил хийж байна вэ? Энэ талаас нь илүү анхаарч ажиллавал ямар вэ гэсэн санаа хэлэх гэсэн юм.

Дээр нь хүмүүсийг бас Хуримын ордон, сургуулиудын захиргаа, их, дээд сургуулиудтай маш сайн ярих хэрэгтэй байх шиг байгаа юм, төгсөлтийг зайлшгүй модтой холбож өгдөг, хурим ёслолыг зайлшгүй энэ мод тарих үйл ажиллагаатай холбож өгдөг ийм байдлуудыг зохицуулаад өгвөл манайд бас харьцангуйгаар сүүлийн үед мод тарих гэсэн сонирхол их бий болчихожээ гэж, энийг хэлэх гэсэн юм.

Дээр нь манай тойргийн Чингэлтэй дүүргийн Дэнжийн 1000-ын, Далан давхрын оршуулгын газар байдаг, тэр нь гэр хороололтой холилдоод зах хязгаар нь мэдэгдэхээ больсон ийм юм байгаа, энийг зааглаад Далан давхар, гэр хорооллын хоорондуур зурвас, ойн зурвас байгуулъя гэсэн санаачилга манай тойргийн иргэдээс гараад бид нар нийлээд бас нэг олон нийтийн Вансэмбэрүү гэсэн олон нийтийн байгууллага байгуулаад тэгээд дүүрэгт хандаад яваад байна л даа. Тэгээд бид нар бас гадны байгууллагад хандаад мөнгө төгрөгийн боломж бий болгохоор болчихоод байна, тэгэхээр энэ тал дээр Байгаль орчны яамны зүгээс ямар туслалцаа байж болох вэ? Та бүхэн энэ дээр бас анхаарна уу?

Д.Лүндээжанцан: - Эрдэнэбүрэн гишүүний асуултад хариулъя.

У.Барсболд: - Эрдэнэбүрэн гишүүний асуултад хариулъя, бид үнэхээр санал нэг байна, ойрын үед Байгаль орчны яамнаас тарьцын бирж байгуулах, бирж байгуулах гэдэг нь төвлөрсөн хяналтын цэгтэй, тэгээд тэрнээсээ дамжаад улс орон даяар тарьц зардаг ийм сүлжээ байгуулах асуудлыг бид ярьж байгаа, Засгийн газрын Ногоон хэрэм баталсан тогтоолоор бид нарыг хот суурин газруудад бизнесийн мэдээллийн төвүүд байгуулж тэрүүгээрээ тарьц суулгац зар гэсэн чиглэл өгсөн, бид энийг тарьцын биржтэй холбогдуулаад энэ арга хэмжээг авна. Энэ хүрээнд Улаанбаатар хотын хүн ам төвлөрсөн газруудад мөн энэ биржийн салбаруудыг нээнэ гэсэн бодолтой байгаа. Хуримын болон бусад ёслолын арга хэмжээнүүдэд энэ мод тарих ажиллагааг цаашид үргэлжлүүлнэ.

Дэнжийн 1000-ын энэ мод зааглаж тарьж байгаа энэ арга хэмжээ үнэхээр зөв арга хэмжээ, бид энэ арга хэмжээнд тодорхой дэмжлэг үзүүлэх болно.

Д.Лүндээжанцан: - Санжмятав гишүүн асуултаа асууя.

Я.Санжмятав: - Баярлалаа, асуулт асуухгүй, би энэ Ногоон хэрэм хөтөлбөр бол үндэсний хэмжээний томоохон хөтөлбөр арга хэмжээ байгаа юм. Тэгээд энийг зөвхөн Монгол улсын хэмжээнд биш олон улсын анхаарлыг татсан томоохон хөтөлбөр болгох чиглэлээр төлөвлөж барьсан зүйлүүд байгаа байх. Ялангуяа Азийн орнуудын хувьд Япон, Солонгос, Хятад зэрэг орнуудын хувьд, ялангуяа Хятадад Ногоон хэрэм хөтөлбөр 25 жил үргэлжилж байгаа юм байна шүү дээ, манайх 25 жилийн дараа анх шүүрч авч байна, эдэнтэй нэгдсэн олон улсын хэмжээний сан байгуулбал бид тэдэнд нэг их мөнгө өгөөд байх нь юу юм, нэгдсэн сангаасаа юм саах боломж байна уу гэж хараад байгаа юм л даа. 

Тийм учраас ирэх жил хандивлагчдын гэдэг юмуу Ногоон хэрэм хөтөлбөрийг дэмжигчдийн чуулган гэдэг юмуу ийм юмыг Монголд зохион байгуулах чиглэлээр та бүхэн маань бодож санаачээ, тэгвэл Их Хурал, Засгийн газрын дэмжлэгтэйгээр энэ ажлыг зохион байгуулбал тэр хөтөлбөр хэрэгжүүлж байгаа орнуудын туршлага, бусад улс орнуудын дэмжлэг, сангуудын дэмжлэг, магадгүй хувийн хэвшлийнхэн энд дэм өгөх ийм боломж байна гэж ойлгож байгаа.

Ногоон хэрэм хөтөлбөр бол зүгээр өнөө маргаашийг харсан ийм арга хэмжээ биш л дээ, алсыг харсан, улс орны цөлжилтийг зогсоох томоохон арга хэмжээ, тийм учраас энд шантрахгүйгээр оролцох ёстой, янз бүрийн хэл ам юм гарч л таарна. Гэхдээ энэ ирээдүйгээ харсан алхам руу зоригтой ажиллаачээ. Ялангуяа Барсболд сайдын хувьд нэлээд залуу сайд, 20, 30 жилийн дараа энэ ажлыг сайн хийх юм бол Монгол улс алтаар хөшөөг чинь босгож магадгүй шүү гэж сануулах гэж байна, баярлалаа.

Д.Лүндээжанцан: - Асуулт дуусч байна. Тэгэхээр “Ногоон хэрэм” их чухал хөтөлбөр байгаа нь ойлгомжтой, үүнийг хэрэгжүүлнэ гэдэг бол амаргүй асуудал, бид Киотогийн протокол батлагдах юм бол хүлэмжийн хийнээс Японд машин худалдаж авахын тулд Монголд мод тарих юм гэдэг тийм л юм ярьж Киотогийн протоколын тухай анх ярьж байсан шүү дээ, тэгэхээр энэ хөтөлбөр олон улсын дэмжлэг хүлээх юм бол их чухал ийм л хөтөлбөр. Тэгэхээр би түрүүн ярьсан, энийг зөв ойлгох хэрэгтэй. Энэ бас аминдаа орон нутгийн үүсгэл санаачилгаар, ард түмний үүсгэл санаачилгаар мод тарьж эхэлж байгаа, газар болгон. Тэгсэн чинь ямаа идчихнэ гээд саргар хашаа барьсан чинь туулай ороод идсэн байхгүй юу, тэгэхээр одоо ямаанаас хамгаалахаас гадна туулайнаас хамгаалах асуудал, тэгэхээр туулайг нь устгаж хамгаалах биш, мэдээж хэрэг, туулай ордоггүйгээр тэр хашааг нь барих асуудал байхгүй юу. Суулгацыг бол дорхноо юм байна шүү, юм жижиг юмнаас юм нурж унадаг юм байна шүү дээ. Ус байна, бордоо байна, тэгээд ямаа байна, туулай байна, хүн байна. Энэ зүйлүүдээс хамгаалах асуудал хамгийн чухал байгаа. 

Эрээнд бид очиход бас ярьсан л даа, 40 мянган суулгац билүү 60 мянган суулгац өгсөн, 2, 3 жилийн өмнө билүү, одоо тарьж байгаа гэсэн, танайх тарих технологи чинь буруу байна, нүхий нь ядахдаа томоохон ухаад, тэгээд ялзмагтай бордоонууд хэрэглэж байнга усалж тордохын оронд, тэгээд тариад байдаг, хойтон дахиад тариад байдаг, энэ их олон жил үргэлжиллээ, энэ технологийг үндсээр нь өөрчлөөч гэдэг, ийм л асуудал, тусалж дэмжиж байгаа газрууд хүртэл ярьдаг юм билээ.

Тэгэхээр энэ “Ногоон хэрэм” гэдэг хөтөлбөр маш олон жилийн уйгагүй, цуцалтгүй, тэгээд зориг шаардсан, хүн болгоны сэтгэл зүйг өөрчлөх ийм маш олон жилийн шаргуу хөдөлмөр болох учраас энэ дээр нэгэнт эхэлсэн юм, зорьсондоо хүрэхийн тулд их зүйл хийх шаардлагатай байна. Энд гол нь төр засгаас гадна ард түмэн, иргэн бүрийн хичээл зүтгэлээр орж байж сая шийдэгдэнэ гэж ойлгож байна. Өнөөдөр Улсын Их Хурлын гишүүд “Ногоон хэрэм” хөтөлбөрт их ач холбогдол өгч олон талаас нь олон асуулт тавьж санаа авах, анхаарах олон асуудлын тухай ярилаа, үүнийг манай Байгаль орчны яам, мөн холбогдох яам газрууд хэрэгжүүлэх талаар арга хэмжээ авах байхаа гэж бодож байна. Манай Их Хурлын Байгаль орчны байнгын хороо үүн дээр тусалж дэмжих, хяналт тавих үйл ажиллагаагаа цаашид явуулах болно.

Ингээд өнөөдрийн мэдээлэл хийсэн Байгаль орчны сайд Барсболд, Байгаль орчны яамны энд оролцсон хүмүүс, бусад холбогдох мэргэжлийн, хамтран ажилладаг байгууллагын хүмүүст талархлаа илэрхийлж байна. Та бүхний ажилд амжилт хүсье.

Ингээд Улсын Их Хурлын 2005 оны 6 дугаар сарын 3-ны өдрийн хуралдаанаар хэлэлцэх асуудал дууссан тул хуралдаан хаасныг мэдэгдье.

Энэ өдрийн хуралдаан 11 цаг 35 минутанд өндөрлөв.

Соронзон хальснаас буулгаж хянасан:

Хуралдааны нарийн

бичгийн дарга

